
NIRB File No.: 08MN053 

ᐊᐅᒍᓯ 27, 2015 

 

ᐅᐱᓐᓇᖅᑐᖅ ᐴᓈᑦ ᕕᐅᑯᐊ    

ᐃᓄᓕᕆᔨᑐᖃᑦ ᒥᓂᔅᑕᖓ  

10 rue Wellington 

ᒑᑎᓐᓅ, ᑯᐃᐱᒃ  K1A 0H3 

 

ᖃᕆᑕᐅᔭᒃᑯᑦ, ᓱᑲᔪᒃᑯᑦ, ᑎᑎᖃᑎᒍᓪᓗ ᐊᐅᓚᖅᑎᑕᐅᔪᖅ:  minister@aandc.gc.ca; 

bernard.valcourt@parl.gc.ca    

 

ᐅᖃᐅᓯᓕᒃ: ᐊᕙᑎᓕᕆᔨᒃᑯᑦ ᐃᓱᒪᓕᐅᕐᓂᖓ ᐹᕕᓐᓛᓐᑯᑦ ᑐᒃᓯᕋᐅᑎᖓᓐᓂᒃ ᒪᓕᒐᒃᓴᑦ 

ᐊᑐᒐᒃᓴᓪᓗ ᐱᓕᕆᐊᑉ ᐊᔪᖏᔪᑎᖓᓄᑦ No. 005 “ᐱᓕᕆᐊᑉ ᑐᓖᖓᓄᑦ” ᓄᓘᔮᑦ 

ᐅᔭᕋᖕᓂᐊᕕᖓᑕ ᑐᒃᓯᕋᐅᑎᖓᓂ  

 
 

ᑎᑎᕋᕐᕕᒋᕙᒋᑦ ᐳᓈᑦ ᕕᐅᑯᐊᓪ: 

 

ᑎᑎᕋᕐᕕᒋᕙᒋᑦ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐅᖃᐅᔨᖕᒪᑕ ᐹᕕᓐᓛᓐᑯᑦ ᒎᓗᓯᐅᕐᓂᕐᒧᑦ 

ᐅᔭᕋᖕᓂᐊᖅᑐᓕᕆᔨᖏᓐᓂᒃ ᐃᓚᖏᓐᓂᒡᓗ ᑎᒥᐅᔪᓂᒃ ᐊᕙᑎᓕᕆᔨᒃᑯᑦ ᐃᓱᒪᓕᐊᖓᓐᓂᒃ 

ᓄᓇᑖᕐᓂᕐᐅᑉ ᐊᖏᕈᑎᖓᑕ ᐃᓗᐊᓂᓯᐅᖅᑐᖅ ᒪᓕᒃᖢᒍ ᓈᓴᐅᑎᖃᖅᑐᖅ ᑎᑎᕋᖅᓯᒪᓂᖓ 12, 

ᐃᓚᖓ 8, ᐊᕕᒃᓯᒪᓂᖓ 12.8.2(b) ᐊᖏᕈᑎᑉ ᑎᑎᕋᖅᑕᐅᓯᒪᓂᖓᓂ, ᐊᑐᕆᐊᖃᕐᒪᑦ 

ᐱᐳᓂᖅᓴᐅᓂᐊᕐᒪᓪᓗ ᐊᕙᑎᓕᕆᔨᒃᑯᑦ ᐃᓱᒪᓕᐅᑲᓂᕐᓗᑎᒃ ᒪᓕᒐᐅᓂᐊᖅᑐᓂᒃ ᐊᑐᖁᔭᐅᔪᓂᒡᓗ 

ᐱᓕᕆᐊᖑᓂᐊᖅᑐᑉ ᓚᐃᓴᒋᓂᐊᖅᑕᖓᓄᑦ ᓈᓴᐅᑎᖃᖅᑐᒧᑦ No. 005  ᑐᓂᔭᐅᓚᐅᖅᑐᖅ 

ᐊᕙᑎᓕᕆᔨᒃᑯᓐᓂᑦ ᑎᓯᒻᐱᕆ 28, 2012 ᐋᕿᒋᐊᖅᑕᐅᑉᓗᓂᓗ ᒦ 28, 2014 ᓄᓘᔮᑦ 

ᐅᔭᕋᖕᓂᐊᕐᕕᖓᑕ ᐱᓕᕆᐊᖓᓄᑦ (NIRB File No. 08MN053).   

 

ᐃᓚᑲᓂᕐᓗᒍ ᑎᑎᕋᖅᓯᒪᖕᒪᑦ ᐊᖏᕈᒻᒥ ᑎᑎᖃᖓ 12, ᐃᓚᖓ 8, ᐊᕕᒃᓯᒪᓂᖏ  12.8.3 ᐊᒻᒪ 

12.5.4 ᐊᕙᑎᓕᕆᔨᒃᑯᑦ ᐊᔪᖏᑎᑦᓯᓱᐊᖅᐳᑦ ᒥᓂᔅᑕᒥᒃ ᖃᓄᐃᓕᐅᕈᑎᒃᓴᓂᒃ ᐅᖃᖁᑉᓗᒍ 

ᓯᕗᓪᓕᐅᔪᒃᓴᓄᑦ ᐊᒻᒪ ᐱᐊᓂᒡᕕᒃᓴᖓᓂᒃ ᐃᓱᒪᓕᐅᑲᓂᕐᓂᐅᑉ ᐊᕙᑎᓕᕆᔨᓄᑦ 

ᒪᓕᒐᐅᓂᐊᖅᑐᓂᒃ ᐊᑐᖁᔭᐅᔪᓂᒡᓗ ᐱᓕᕆᐊᑉ ᓚᐃᓴᖓᓄᑦ No. 005.   

 

ᐃᓱᒪᓕᐅᖅᑎᓪᓗᒋᑦ ᐅᑯᐊ ᐊᕙᑎᓕᕆᔨᒃᑯᑦ ᒪᓕᓚᐅᖅᐸᖏᑦ ᐃᓱᒪᓕᐊᕆᑉᓗᒋᓪᓗ:   

 

 ᐊᓯᐊᖑᕐᓯᒪᔪᑦ ᐱᓕᕆᐊᖑᔪᓂ ᐹᕕᓐᓛᓐᑯᑦ “ᑐᒡᓕᐊᓂᒃ ᐱᓕᕆᐊᖏᓐᓂ” 

ᓱᓇᐅᓂᖏᑕ ᐅᖃᐅᓯᕆᔭᖏ ᑐᓂᓯᒪᔭᖏᓪᓗ ᐊᕙᑎᓕᕆᔨᒃᑯᓐᓄᑦ ᐊᒃᑑᐸ 29, 2014 

ᑐᕌᕐᒪᑕ ᓄᓘᔮᓐᓂ ᐱᓕᕆᐊᖑᓂᐊᑐᒧᑦ ᐊᖏᖅᑕᐅᓯᒪᓕᖅᑎᓪᓗᒍ ᐱᓕᕆᐊᑉ 

mailto:minister@aandc.gc.ca
mailto:bernard.valcourt@parl.gc.ca

ᓚᐃᓴᖓᓐᓂ No. 005 ᐊᕙᑎᐅᒧᑦ ᐊᒻᒪ ᐃᓅᓯᕐᒧᑦ ᐊᒃᑐᐃᔪᑕᐅᓇᔭᖅᑐᑦ ᑕᑉᑯᐊ 

ᐊᓯᐊᖑᕐᓂᖏᓐᓄᑦ ᐃᓱᒪᓕᐅᖅᑕᐅᑎᐊᕈᖕᓇᕐᒪᑕ ᑭᓯᐊᓂ ᒪᓕᒐᐅᓂᐊᖅᑐᑦ ᐊᒻᒪ 

ᐊᑯᖁᔭᐅᔪᑦ ᐊᓯᐊᖑᖅᑕᐅᓯᒪᓕᖅᑎᓪᓗᒋᑦ ᐱᓕᕆᐊᖑᔪᑉ ᓚᐃᓴᖓᑕ ᐃᓗᐊᓐᓂ 

ᓈᓴᐅᑎᖃᖅᑐᑉ No. 005; ᐊᒻᒪ 

 ᐱᓕᕆᐊᖑᓱᐊᖅᑐᑦ ᐅᑉᓗᒥᒧᑦ ᓱᓕ ᐊᒃᑐᐃᓂᕆᓇᔭᖅᑕᖏᑦ ᖃᐅᔨᓴᒐᐅᓯᒪᖏᒪᑕ ᓱᓕ 

ᐊᕙᑎᓕᕆᔨᑯᓐᓄᑦ ᐊᒻᒪ ᐃᓄᓗᒃᑖᓂᒃ ᑲᑎᒪᓂᕐᒥ ᐅᖃᐅᓯᐅᓯᒪᖏᖢᑎᒃ, ᐃᓄᖕᓂᓪᓗ 

ᐅᖃᐅᓯᐅᓚᐅᖏᖢᑎᒃ ᐊᓯᖏᓐᓄᓪᓗ ᑎᒥᐅᔪᓄᑦ ᐊᖏᖅᑕᐅᓯᒪᖏᖢᑎᒃ.   

 

ᒪᓕᒐᖅᑎᒍ  ᐋᕿᒃᓯᒪᓂᖓ  

 

ᓴᕿᑎᑕᐅᓯᒪᖕᒪᑦ ᐊᖏᕈᑎᑉ ᐃᓗᐊᓂ ᑎᑎᖃᒻᒥ 12, ᐃᓚᖓ 8: ᐊᓯᐊᖑᕈᖕᓇᕐᓂᖅ ᓚᐃᓴᓄᑦ, 

ᑐᕌᓗᐊᕐᖢᓂ ᓄᓘᔮᑦ ᐱᓕᕆᐊᖓᓐᓄᑦ, ᐊᕙᑎᓕᕆᔨᒃᑯᑦ ᑲᑎᒪᔨᖏ ᑐᓂᓯᓚᐅᕐᒪᑕ 

ᐱᓕᕆᔪᖕᓇᐅᒻᒥᒃ, ᐅᑯᓂᖓ ᑭᓯᐊᓂ ᐊᓯᐊᖑᕆᐊᕈᑎᓂᒃ ᐃᓗᓕᖃᖅᑐᖅ ᐊᕙᑎᓕᕆᔨᒃᑯᑦ 

ᐱᓕᕆᐊᕆᔭᖏᓐᓂᒃ:     

 

12.8.2 ᐊᕙᑎᓕᕆᔨᒃᑯᑦ ᐃᓱᒪᓕᐊᖓᑦ ᑐᒃᓯᕋᐅᒻᒥᒃ ᑐᓂᔭᐅᓯᒪᑉᓗᑎᒃ ᑎᒥᐅᔪᒥᒃ ᐊᖏᕈᑎᑉ 

ᐃᓗᐊᓐᓂ, ᐱᓕᕆᓱᐊᖅᑐᒥᑦ, ᐃᓚᖏᓐᓂᒡᓗ ᑎᒥᐊᔪᓂᑦ, ᐃᓱᒪᓕᐅᑲᓂᕈᖕᓇᖅᑐᑦ 

ᒪᓕᒐᒃᓴᐅᓂᐊᖅᑐᓂᒃ ᐊᕙᑎᓕᕆᔨᒃᑯᑦ ᓚᐃᓴᖁᑎᖓᓐᓂ ᑎᑎᕋᖅᓯᒪᔪᓂᒃ ᐅᑯᐊ 

ᒪᓕᒡᓗᒋᑦ:    
 

 (a) ᐃᓗᓕᖏ ᒪᓕᒐᐅᓂᐊᖅᑐᑦ ᐊᑐᖅᑕᐅᖁᔭᐅᔪᓪᓗ ᑎᑭᑕᐅᓂᐊᕐᒪᑕ 

ᐱᓕᕆᐊᕆᔪᒪᔭᖏ;   
 

 (b) ᐱᒋᐊᖅᐸᓕᐊᓂᖓ ᐱᓕᕆᐊᖑᔪᑉ ᐊᒃᑐᐃᓂᐅᔪᓪᓗ ᒪᓕᖁᔭᐅᔪᑦ ᑭᓯᐊᓂ 

ᐊᔨᒌᖏᑕᖏᑦ ᐃᓱᒪᓕᐅᖅᑕᐅᓯᒪᓚᐅᖅᑐᑦ ᐱᓕᕆᔪᖕᓇᐅᑦ ᓯᕗᓪᓕᕐᒥᒃ 

ᓴᕿᑎᑕᐅᖕᒪᑦ; ᐅᕙᓘᕙ    
 

 (c) ᐱᓕᕆᔪᑎᑦ ᐊᓯᖏᓐᓂᒃ ᐊᔭᖑᖅᓯᒪᔪᖃᖅᐳᖅ ᓄᑖᓂᒡᓗ ᖃᐅᔨᒪᔪᑎᒃᓴᓂᒃ 

ᓴᕿᑐᖃᖅᓯᒪᑉᓗᓂ ᒪᓕᒐᐅᑦᓯᐊᕐᓂᕐᐊᒪᑕ ᐊᑐᖁᔭᐅᔪᑦ ᒪᓕᖁᔭᐅᓯᒪᔪᓪᓗ.   
 

ᒥᓂᔅᑕ ᐅᖃᐅᔨᓯᒪᕗᖅ ᐊᕙᑎᓕᕆᔨᒃᑯᓐᓂᒃ ᐃᓱᒪᓕᐅᕈᑎᒋᑲᓂᖁᑉᓗᒋᑦ ᒪᓕᒐᒃᓴᐅᓂᐊᖅᑐᑦ 

ᐊᑐᖁᔭᐅᔪᓪᓗ ᑎᑎᕋᖅᓯᒪᓂᖓ ᓄᓇᐅᑉ ᐊᖏᕈᑎᖓᓂ ᒪᓕᒡᓗᒍ ᐅᓇ, ᑎᑎᖃᖓ 12, ᐃᓚᖓ 8, 

ᐊᕕᒃᓯᒪᓂᖓ 12.8.3: 

 

12.8.3 ᒥᓂᔅᑕ ᐃᓱᒪᓯᒪᓐᓂᖅᐸ  ᐊᑐᖁᔭᐅᓯᒪᔪᑦ ᓇᓕᐊᒥᐊᖅ ᑎᑎᕋᖅᓯᒪᔪᑦ 12.8.2(a), (b) 

or (c) ᓴᕿᑎᑕᐅᓯᒪᓐᓂᖅᐸᑕ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᐃᓱᒪᓕᐅᑲᓂᕆᐊᖃᖅᐳᑦ ᒪᓕᒐᐅᓂᐊᖅᑐᓂᒃ ᐱᓕᕆᐊᑉ ᓚᐃᓴᖓᓂ, ᐊᒻᒪ 

ᐊᕙᑎᓕᕆᔨᒃᑯᑦ ᓴᕿᑎᑦᓯᔭᕆᐊᖃᖅᐳᑦ ᑎᑎᖃᒻᒥᒃ ᐃᓱᒪᓕᐅᕈᑎᖏᓐᓂᒃ 

ᐅᖃᐅᓯᓕᖕᒥᒃ. ᒥᓂᔅᑕ ᓈᒻᒪᒋᔪᖕᓇᖅᐹ, ᓈᒻᒪᒋᖏᓗᒍ, ᐃᓚᖏᓐᓂᒡᓗ ᑭᓯᐊᓂ 

ᐊᑐᖁᔨᔪᖕᓇᖅᐳᖅ  ᐊᕕᒃᑐᖅᓯᒪᓂᖓᓂ 12.6.13. ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᐊᓯᐊᖑᖅᑎᑦᓯᓗᑎᒃ ᐱᓕᕆᐊᑉ ᓚᐃᓴᖓᓂᒃ ᒥᓂᔅᑕᐅᑉ ᐃᓱᒪᓕᐊᖓ ᒪᓕᒡᓗᒍ.   
 

ᑎᑎᕋᖅᓯᒪᖕᒪᑦ ᓄᓇᐅᑉ ᓇᖕᒥᓂᖅᑖᕈᑎᖓᓂ ᑎᑎᖃᖓ 12, ᐊᕕᒃᓯᒪᓂᖏ 12.8.4 ᐊᒻᒪ 12.5.4, 

ᖃᓄᐃᑑᒥᐊᕋᓗᐊᖅᐸᑦ ᐊᕙᓕᕆᔨᒃᑯᑦ ᐃᓱᒪᓕᐊᖓᑦ ᐅᑯᐊ ᐊᑐᕐᓗᒋᑦ ᐊᕕᒃᓯᒪᓂᖏ 12.8.2 

ᐅᕙᓘᕙ 12.8.3, ᐃᓱᒪᓕᐅᖅᑕᐅᓂᖓ ᐱᑉᓗᒍ, ᒥᓂᔅᑕ ᐅᑯᓂᖓ ᐊᑐᓕᖅᑎᑦᓯᖁᔨᔪᖕᓇᖅᐳᖅ 

ᐱᐊᓂᒃᑕᐅᖁᑉᓗᒋᑦ:    

 

12.8.4 ᑐᑭᖃᑎᐊᖁᑉᓗᒍ, ᐊᕕᒃᓯᒪᓂᖓ 12.5.4 ᐊᑐᕋᔭᖅᐳᖅ ᐃᓱᒪᓕᐅᒐᐅᑲᓂᕐᓂᖓᓄᑦ 

ᐊᕙᑎᓕᕆᔨᒃᑯᓐᓄᑦ ᐊᖏᕈᑎᑉ ᑎᑎᕋᖅᓯᒪᓂᖓ ᐊᑯᕐᓗᒍ ᐊᕕᒃᓯᒪᓂᖓ 12.8.2 

ᐅᕙᓘᕙ 12.8.3. 

 

12.5.4 ᒥᓂᔅᑕ ᓯᕗᓪᓕᐅᑎᑕᐅᓂᐊᖅᑐᓂᒃ ᐱᐊᓂᒃᑕᐅᕕᒃᓴᖏᓐᓂᒡᓗ ᑐᒃᓯᕋᕈᖕᓇᖅᐳᖅ 

ᖃᐅᔨᓴᖅᑕᐅᓂᖏᓐᓄᑦ.    
 

ᑐᒃᓯᕋᖅᑕᐅᓚᐅᕐᓂᖓ ᐃᓱᒪᓕᐅᖅᑕᐅᑲᓐᓂᖁᑉᓗᒍ ᐅᔭᕋᖕᓂᐊᖅᑎᓄᑦ ᐹᕕᓐᓛᓐᑯᓐᓄᑦ 

ᑎᑎᖃᓚᐅᕐᖢᑎᒃ ᐊᒃᑑᐸ 29, 2014, ᐱᖁᔨᓚᐅᕐᖢᓂᓗ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ 

ᐊᑐᖅᑕᐅᖏᒥᐊᕐᓗᑎᒃ ᐱᓕᕿᐊᖑᓂᐊᖅᑐᑉ ᓚᐃᓴᖓᓂ ᓄᓇᐅᑉ ᐊᑐᖅᑕᐅᓂᖓᑕ ᐸᕐᓇᐅᑎᑉ 

ᐃᓗᐊᓐᓂ ᐅᓇ ᓈᓴᐅᑎᖃᖅᑐᖅ  11.5.11 ᓄᓇᐅᑉ ᐊᖏᕈᑎᖓᓂ, ᐊᕙᑎᓕᕆᔨᒃᑯᑦ 

ᐱᒋᐊᓚᐅᖅᐳᑦ ᐃᓱᒪᓕᐅᑲᓂᕐᓂᕐᒥᒃ ᑐᓂᔭᐅᓯᒪᓂᕐᒥᖕᓂᒃ ᐊᖏᕈᑎᑉ ᐃᓗᐊᓐᓂ ᑎᑎᖃᖓ 12, 

ᐃᓚᖓ 8, ᐊᕕᒃᓯᒪᓂᖓ 12.8.2.  

 

ᒪᓕᒐᐅᓂᐊᖅᑐᑦ ᐊᑐᒐᐅᓚᐅᖅᑐᑦ ᐃᓱᒪᓕᐅᒐᐅᓂᖓ ᑐᒃᓯᕋᒐᐅᑉᓗᓂ   

 

ᐊᒃᑑᐸ 29, 2014 ᓄᓇᕘᒥ ᐊᕙᑎᓕᕆᔨᑯᑦ ᑐᓂᔭᐅᓚᐅᕐᒪᑕ “ᑐᒡᓕᐊᓂᒃ ᓴᓇᔭᐅᓂᐊᕐᓂᖓᓄᑦ” 

ᑐᒃᓯᕋᐅᒻᒥᒃ ᐹᕕᓐᓛᓐᑯᓐᓂᑦ, ᐅᖃᐅᓯᖃᖅᑐᓂᒃ ᐊᓯᐊᖑᕈᒪᔭᖏᓐᓂᒃ ᐋᕿᒋᐊᕈᑎᒃᓴᓂᒃ 

ᐊᖏᖅᑕᐅᓚᐅᕐᖢᑎᒃ ᐊᕙᑎᓕᕆᔨᒃᑯᑦ ᐱᓕᕆᐊᕐᓄᑦ ᐊᔪᖏᔪᑎᖓᓂ ᑐᓂᔭᐅᓯᒪᔪᒥ  [No. 005] 

ᓄᓘᔮᑦ ᐅᔭᕋᖕᓂᐊᕐᕕᖓᓄᑦ, ᐹᕕᓐᓛᓐᑯᑦ ᑐᒃᓯᕋᖅᓯᒪᔭᖓᓐᓂᒃ ᐃᓱᒪᓕᐅᑕᐅᑲᓂᕐᓗᑎᒃ 

ᒪᓕᒐᕆᔭᖏᑦ ᐊᑐᖁᔭᐅᔪᓪᓗ ᓄᓘᔮᑦ ᐅᔭᕋᖕᓂᐊᕐᕕᖓᓐᓂ ᒪᓕᖁᔭᐅᓯᒪᑎᓪᓗᒍ ᐆᒥᖓ 

ᐊᕕᒃᓯᒪᓂᖓᓂᒃ 12.8.2 ᓄᓇᐅᑉ ᓄᓇᕘᒥ ᐊᖏᕈᑎᖓᓐᓂ, ᐱᓕᕆᐊᖑᔪᖅ ᐊᓯᐊᖑᖅᑕᐅᓯᒪᓗᓂ 

ᑲᔪᓯᔪᖕᓴᕐᓂᐊᕐᒪᖔᑦ. ᐹᕕᓐᓛᓐᑯᑦ ᑐᓂᓯᓚᐅᕐᒥᖕᒪᑕ ᐱᓕᕆᐊᖑᓂᐊᖅᑐᑦ ᓱᓇᐅᓂᖏᓐᓂᒃ 

ᐸᕐᓇᐃᔨᒃᑯᓐᓄᑦ ᐊᒃᑑᐸ 29, 2014 ᑐᒃᓯᕋᐅᑎᖓᓂ ᓄᓇᐅᑉ ᐊᑐᖅᑕᐅᔪᒪᓂᖓᓂ 

ᒪᓕᖁᔭᐅᓯᒪᑎᓪᓗᒍ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᒻᒥᒃ.   

 

ᐊᑐᖅᑎᓪᓗᒍ ᐊᒃᑑᐸ 31, 2014 ᐊᕙᑎᓕᕆᔨᒃᑯᑦ ᑲᑎᒪᔨᖏ ᑎᑎᕋᓚᐅᕐᒪᑕ, ᐊᒻᒪ ᑐᓴᒐᒃᓴᒥᒃ 

ᓴᕿᑎᑦᓯᑉᓗᑎᒃ ᓄᕕᒻᐱᕆ 6, 2014, ᐅᖃᐅᔨᑉᓗᑎᒃ ᐱᓕᕆᓱᐊᖅᑐᒥᒃ ᑎᒥᐅᔪᓂᒡᓗ ᐊᕙᑎᓕᕆᔨᒃᑯᑦ 

ᐅᑕᕿᓂᐊᕐᒪᑕ ᓄᓇᐅᑉ ᐊᑐᕈᐊᕈᑎᖓᑕ ᐊᖏᖅᑕᐅᓂᖓᓂᒃ ᐸᕐᓇᐃᔨᒃᑯᓐᓂᑦ 

ᐱᓕᕆᐊᖑᓂᐊᖅᑐᑉ ᑐᒡᓕᐊ ᑲᔪᓯᔪᖕᓇᕐᓂᐊᕐᒪᖔᑦ ᓄᓇᐅᑉ ᐊᑐᒐᐅᓂᖓᑕ ᐸᕐᓇᐅᑎᖏᓐᓂᒃ 

ᒪᓕᑦᓯᐊᕋᔭᕐᓂᖓᓂᒃ ᑎᑎᕋᖅᓯᒪᓂᖏᓐᓂᒃ  ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᒻᒥᒃ. ᕿᑭᖅᑖᓘᑉ ᑲᓇᖕᓇᖓᓂ ᓄᓇᐅᑉ ᐊᑐᒐᐅᓂᖓᓄᑦ ᐸᕐᓇᐅᑦ 

ᓯᕗᓂᖓᓂ ᐊᕙᑎᓕᕆᔨᒃᑯᑦ ᐃᓱᒪᓕᐅᕐᓂᖓᑕ ᐹᕕᓐᓛᓐᑯᑦ ᑐᒃᓯᕋᐅᑎᖓᓐᓂᒃ. ᐄᐳᕈ 8, 2015 

ᐸᕐᓇᐃᔨᒃᑯᑦ ᑐᓴᖅᑎᑦᓯᓚᐅᕐᒪᑕ ᐊᕙᑎᓕᕆᔨᒃᑯᓐᓂᒃ ᐱᓕᕆᐊᖑᓂᐊᖅᑐᑉ ᑐᒡᓕᐊᓄᑦ ᑐᒃᓯᕋᐅᑦ 

ᒪᓕᖏᒪᑦ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᒻᒥᒃ.   

 

ᒦ 21, 2015 ᐹᕕᓐᓛᓐᑯᑦ ᑐᒃᓯᕋᓕᓚᐅᖅᐳᑦ ᑲᓇᑕᐅᑉ ᐃᓄᓕᕆᔨᑕ ᒥᓂᔅᑕᖓᓐᓄᑦ ᑲᔪᓯᔪᒪᑉᓗᑎᒃ 

ᐊᑐᖏᒥᐊᕐᓗᒍ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑦ 

ᐱᓕᕆᐊᖑᓂᐊᖅᑐᑉ ᑐᒡᓕᐊᓄᑦ ᒪᓕᒡᓗᒍ ᐊᕕᒃᑐᖅᓯᒪᓂᖓ 11, ᐃᓚᖓ 11.5.11 ᓄᓇᐅᑉ ᓄᓇᕘᒥ 

ᓇᖕᒥᓂᖅᑖᕐᓂᖓᓄᑦ ᐊᖏᕈᒻᒥ.  ᔪᓚᐃ 14, 2015 ᐊᕙᑎᓕᕆᔨᒃᑯᑦ ᑎᑎᖃᒥᒃ ᓇᒃᓯᐅᑎᔭᐅᓚᐅᖅᐳᑦ 

ᑲᓇᑕᐅᑉ ᐃᓄᓕᕆᔨᖏᑕ ᒥᓂᔅᑕᖓᓐᓂᑦ ᐱᓕᕆᐊᖑᓱᐊᖅᑐᖅ ᑲᔪᓯᔪᖕᓇᖁᑉᓗᒍ ᐸᕕᓐᓚᓐᑯᑦ 

ᑐᒡᓕᐊᓂᒃ ᓴᓇᓱᐊᕐᓂᖓᑦ ᐸᕐᓇᐃᔨᒃᑯᑦ ᒪᓕᒐᖁᑎᖓᑦ ᕿᑭᖅᑖᓘᑉ ᑲᓇᖕᓇᖓᓄᑦ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᒻᒥᒃ ᐊᑐᖏᒥᐊᕐᓗᒍ ᑭᓯᐊᓂ ᐊᕙᑎᓕᕆᔨᓄᑦ ᖃᐅᔨᓴᖅᑕᐅᖁᑉᓗᒍ. 

 

ᔪᓚᐃ 22, 2015 ᐊᕙᑎᓕᕆᔨᒃᑯᑦ ᑐᒃᓯᕋᓚᐅᕐᒪᑕ ᑎᒥᐅᔪᓂᑦ ᖃᐅᔨᓴᕈᒪᔪᓂᒃ ᐹᕕᓐᓛᓐᑯᑦ 

“ᑐᒡᓕᐊᓂᒃ ᐱᓕᕆᐊᖓᓐᓂᒃ” ᑐᒃᓯᕋᐅᒻᒪᒃ ᐊᒻᒪ ᑐᓴᖅᑎᑦᓯᓗᑎᒃ ᐃᓱᒪᒋᔭᕐᒥᖕᓂᒃ 

ᐊᕙᑎᓕᕆᔨᒃᑯᓐᓄᑦ (ᑐᓂᓯᑉᕕᒃᓴᖅ ᐅᖓᕙᕆᐊᓚᐅᖅᑐᖅ ᐊᐅᒍᔅ 19, 2015 ᑎᒥᐅᔪᑦ 

ᐅᖓᕙᕆᐊᖁᔨᓚᐅᕐᒪᑕ) ᐅᑯᓂᖓ ᐱᔪᑎᖃᕐᖢᑎᒃ:   

 

 ᐊᓯᐊᖑᕆᐊᖅᓯᒪᔪᑦ ᑎᑎᕋᖅᓯᒪᔪᑦ ᑐᒃᓯᕋᖅᑕᐅᓯᒪᔪᓂ, ᐃᓱᒪᓕᐅᑲᓂᕈᑎᓂ 

ᓈᒻᒪᑎᐊᕐᒪᖔᑖ ᑎᑎᕋᖅᓯᒪᑉᓗᑎᒃ ᓇᓗᓇᐃᖅᓯᒪᔪᑦ ᓄᓇᕘᒥ ᓄᓇᐅᑉ 

ᐊᖏᕈᑎᖏᓐᓂ, ᐊᕕᒃᓯᒪᓂᖏᓐᓂ 12.8.2 (a), (b), or (c), ᓈᒻᒪᖕᓂᖅᐸᑕ ᓇᓕᐊᖕᓂᒃ 

ᓄᓇᐅᑉ ᐊᖏᕈᑎᖏᓐᓂ ᓇᓗᓇᐃᖅᓯᒪᖕᒪᖔᑖ;   

 ᐅᕙᓘᕙ, ᒪᓐᓇᐅᔪᖅ ᑎᒥᐅᔪᑦ ᓇᓗᓇᐃᖅᓯᓯᒪᖕᒪᖔᑖ ᒪᓕᒐᐅᓂᐊᖅᑐᓂᒃ 

ᐊᑐᖁᔭᐅᓯᒪᔪᓂᒃ ᐱᓕᕆᐊᖑᓂᐊᖅᑐᑉ ᓚᐃᓴᖓᓐᓂ ᐃᓱᒪᓕᐅᑕᐅᑲᓕᕆᐊᖃᖅᑐᑦ 

ᐊᓯᐊᖑᕆᐊᖃᖅᑐᓪᓗ ᐱᓕᕆᐊᖑᔪᑉ ᑐᒡᓕᐊᓐᓂ ᑐᒃᓯᕋᐅᒻᒥ;   

 ᐃᓱᒪᓕᐅᒐᐅᑲᓂᕐᓂᖅ ᐱᓕᕆᐊᖑᓂᐊᖅᑐᒧᑦ ᐊᔪᖏᔪᒻᒧᑦ ᒪᓕᒐᖏᓐᓄᑦ 

ᐃᓱᒫᓘᑕᐅᓂᐊᕐᒪᖔᑖ ᐃᓄᖕᓄᑦ, ᐃᓱᒫᓘᑕᐅᓂᐊᕐᓂᖅᐸᑕ, ᐅᓂᑉᑳᖅᓯᒪᓗᒋᑦ 

ᐃᓱᒫᓘᑎᒋᔭᐅᔪᑦ;    

 ᑎᒥᐅᔪᑦ ᐃᓱᒫᓘᑎᖏᖅ ᐃᓗᖏᓐᓂᓄᑦ ᐊᖑᑎᒋᐊᕈᑕᐅᔪᓪᓗ ᐃᒪᒋᐊᕈᑎᓪᓗ 

ᑭᖑᓪᓕᐅᑉ ᐊᕙᑎᐅᑉ ᐊᒃᑐᐃᓂᖏᓐᓄᑦ ᑎᑎᖃᑉ ᐃᓱᒪᒋᑲᓕᕈᑕᐅᓗᑎᒃ 

ᐃᑲᔫᑕᐅᔪᖕᓇᕐᒪᖔᑖ ᐱᓕᕆᐊᖑᓂᐊᖅᑐᒧᑦ ᐊᔪᖏᔪᑎᑉ; ᐊᒻᒪ   

 ᐊᑑᑎᖃᖅᑐᑦ ᓱᓇᒥᐊᑦ ᑎᒥᐅᔪᓄᑦ ᐃᓱᒪᒋᑲᓂᖅᑕᐅᓂᐊᖅᑎᓗᒍ ᒪᓕᒐᖏᑦ 

ᐅᑐᖁᔭᐅᔪᓪᓗ ᐱᓕᕆᐊᕐᒧᑦ ᐊᔪᖏᔪᑎᑉ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.   

 

ᐅᑉᓗᖅ ᐊᑐᖅᑎᓗᒍ ᓯᕗᓂᖓᓂᓘᓐᓃᑦ ᐊᐅᒍᓯ 19, 2015 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᐅᑯᓇᖓᑦ ᑎᒥᐅᔪᓂᑦ ᐅᖃᐅᓯᒃᓴᓂᒃ ᑎᑎᕋᕐᕕᐅᓚᐅᖅᐳᑦ:   

 

 ᕿᑭᖅᑕᓂ ᐃᓄᐃᑦ ᑲᑐᔨᖃᑎᒌᑦ  

 ᓄᓇᕘᒥ ᒐᕙᒪᒃᑯᑦ  

 ᐃᓄᓕᕆᔨᑐᖃᒃᑯᑦ ᑲᓇᑕᒻᒥ  

 ᑲᓇᑕᒥ ᐊᕙᑎᓕᕆᔨᑦ  

 ᐃᒪᕐᒥᐅᑕᓕᕆᔨᑦ ᑲᓇᑕᒥ  

 ᐊᕙᑎᓕᕆᔨᑦ ᑲᓇᑕᒻᒥ  

 ᒥᕈᐃᖅᓯᕕᓕᕆᔨᑦ ᑲᓇᑕᒥ  

 ᐃᖏᕋᒧᓕᕆᔨᑦ ᑲᓇᑕᒥ  

 ᓂᕐᔪᑎᓕᕆᔨᑦ ᑲᓇᑕᒥ  

 Hᐃᓕᓐ ᒋᐅᓴᓐ  

 

ᑎᑎᕋᖅᓯᒪᔪᑦ ᑕᒪᕐᒥᒃ ᐹᕕᓐᓛᒃᑯᑦ ᐱᓕᕆᐊᖓᓐᓄᑦ ᐅᖃᖅᓯᒪᓂᖏ ᑐᒃᓯᕋᐅᑎᖏᓪᓗ ᒪᓕᒐᐃᑦ 

ᐊᓯᐊᖑᖅᑕᐅᖁᑉᓗᒋᑦ ᓄᓘᔮᓂ ᐱᓕᕆᐊᖑᓂᐊᖅᑐᑉ ᓚᐃᓴᖓᓄᑦ [No. 005], ᐊᒻᒪ ᐃᓱᒪᒋᔭᐅᔪᑦ 

ᑎᑎᖃᑦ ᑐᓂᔭᐅᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᔪᓚᐃ 22, 2015 ᑐᒃᓯᕋᖅᑎᓪᓗᒋᑦ ᐃᓱᒫᓗᒋᔭᐅᔪᓂᒃ 

ᓇᓂᔭᐅᔪᖕᓇᖅᐳᑦ ᑲᕆᑕᐅᔭᒃᑯᑦ ᐅᕙᓐᓂ:   

 

http://ftp.nirb.ca/03-MONITORING/08MN053-MARY%20RIVER%20IRON%20MINE/01-

PROJECT%20CERTIFICATE/04-AMENDMENTS/02-PHASE%202/03-COMMENTS/. 

 

ᐊᓯᐊᖑᖅᑕᐅᔪᒪᔪᑦ ᐱᓕᕆᐊᕐᒧᑦ   

 

ᖃᐅᔨᓴᖅᑕᐅᓚᐅᕐᖢᑎᒃ ᐊᕙᑎᓕᕆᔨᓄᑦ, ᐊᒻᒪ ᓈᒻᒪᒋᔭᐅᓚᐅᕐᖢᓂ ᐱᓕᕆᐊᕐᒧᑦ ᓚᐃᓴᑉ 

ᓈᓴᐅᑎᖓᓂ No. 005, ᓄᓘᔮᓐᓂ ᐅᔭᕋᖕᓂᐊᕐᕕᒃ ᐅᔭᕋᖕᓂᐊᕐᕕᐅᑉᓗᓂ ᓴᑯᒃᓴᓂᒃ ᕿᑭᖅᑖᓘᑉ 

ᑲᓇᖕᓇᖓᓐᓂ, ᐱᖁᑎᓂᒃ ᐊᖏᔪᓂᒃ ᓴᓇᑉᓗᑎᒃ ᐊᑉᖁᓯᐅᖅᓯᒪᑉᓗᑎᒡᓗ ᒥᐅᓐ ᐃᓐᓕᑦᒥ ᐊᒻᒪ 

ᐅᔭᕋᖕᓂᐊᕐᕕᖃᕐᖢᓂ ᓄᓘᔮᓐᓂ, ᑐᓚᒃᑕᕐᕕᖃᕐᖢᓂ ᒥᐅᓐ ᐃᓐᓕᑦᒥ ᐃᐱᑭᑦᑐᕐᔪᐊᕐᒥᓗ, 

ᓄᓇᑰᕈᑎᕐᔪᐊᑉᓗ ᐊᑉᖁᑎᖓᓂᒃ ᓴᓇᓂᐊᕐᖢᑎᒃ ᐃᐱᑭᑦᑐᕐᔫᑉ ᑐᓚᒃᑕᕐᕕᖓᓄᑦ. ᓴᕕᒃᓴᑦ 

ᐅᓯᔭᐅᑕᕐᓂᐊᖅᑐᑦ ᐅᔭᕋᖕᓂᐊᕐᕕᖕᒥᑦ ᓄᓇᑰᕈᑎᕐᔪᐊᑯᑦ ᐃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ, 

ᐅᑭᐅᓗᒃᑖᖅ ᐅᒥᐊᕐᔪᐊᑯᑦ ᐊᒡᔭᖅᑐᒐᐅᑦᑕᕐᓗᑎᒃ ᕚᒃᔅ ᒡᐱᓴᓐᑯᑦ ᕼᐊᑦᓴᓐ ᔅᑐᕇᑦᑯᑦ ᔪᕈᑉᒧᑦ 

ᓴᓇᓯᒪᑉᓗᑎᒃ ᐅᔨᔪᑎᓂᒃ ᓴᑯᒃᓴᓂᒃ.    

 

ᐹᕕᓐᓛᓐᑯᑦ ᑮᓇᐅᔭᓕᐅᕈᖕᓇᕐᓗᑎᒃ ᓯᕗᓂᖓᒍᑦ, ᑲᔪᓯᖁᔭᐅᓚᐅᖅᓯᒪᔪᖅ ᐋᕿᒋᐊᖅᓯᒪᔪᒃᑯᑦ 

ᐱᓕᕆᐊᕐᒧᑦ ᓚᐃᓴᓐᒥ No. 005, ᐱᓕᕆᐊᑉ ᐃᓗᓕᖏᓐᓕᒃ ᐊᓯᐊᖑᖅᑎᕆᓗᓂ ᐅᔭᕋᖕᓂᐊᕐᓂᖅ 

ᒥᑭᓂᖅᓴᐅᖁᑉᓗᒍ ᓯᕗᓂᖓᓂ ᓴᓇᔭᐅᓂᖓᑕ ᓄᓇᑰᕈᑎᕐᔫᑉ ᐊᑉᖁᑎᖓᑕ ᐊᒻᒪ ᐊᖏᔪᑦ ᐱᖁᑎᑦ 

ᐃᐱᑭᑦᑐᕐᔪᐊᕐᒥ, ᐹᕕᓐᓛᓐᑯᑦ ᒥᐅᓐ ᐃᓐᓕᑦᒥ ᐊᑉᖁᑎᖓᓂᒃ ᐊᑐᕈᒪᓂᖃᕐᖢᑎᒃ ᓴᕕᒃᓴᓂᒃ 

ᐊᒡᔭᖅᑐᕐᓗᑎᒃ ᐊᐅᔭᒻᒥ ᑭᓯᐊᓐᓂ.     

 

ᐹᕕᓐᓛᓐᑯᑦ, “ᐱᓕᕆᐊᖑᓂᐊᖅᑐᖅ ᑐᒡᓕᖓ” ᑐᒃᓯᕋᐅᑦ ᐊᑐᕐᓗᒍ ᐊᖏᓂᖅᓴᒥᒃ ᓴᕕᒃᓴᒥᒃ 

ᐅᓯᔪᒪᕗᖅ ᒥᐅᓐ ᐃᓐᓕᑦ ᑐᓚᒃᑕᕐᕕᖓᒍᑦ ᐊᑐᖁᔭᐅᓯᒪᔪᑦ ᒪᓕᒡᓗᒋᑦ ᐱᓕᕆᔪᖕᓇᐅᑎᑉ ᓚᐃᓴᖓᓂ 

ᐅᕙᖓᑦ 4.2 ᒥᓕᔭᓐ ᑕᓐᔅ ᐊᕌᒍᑕᒫᑦ (mtpa) ᑎᑭᓪᓗᒍ 12 mpta ᓄᓘᔮᑦ ᐅᔭᕋᖕᓂᐊᕐᕕᖓᑕ 

ᐃᖏᕋᓂᓗᒃᑖᖓᓂ (ᐊᕌᒍᑦ ᐃᓱᒪᒋᔭᐅᔪᑦ 21). ᐅᔭᕋᖕᓂᐊᖅᑎᑦ ᓱᓕᑲᓂᖅ ᐃᓱᒪᓕᐅᖅᓯᒪᕗᑦ 

ᐅᒥᐊᕐᔪᐊᑯᑦ ᐅᓯᑲᑦᑕᖅᑕᕐᓂᖓ ᐊᑯᓂᐅᓂᖅᓴᖅ ᐃᖏᕋᑎᔪᒪᑉᓗᒍ ᔫᓐ ᑕᕿᖓᓂᑦ ᒫᑦᔅ ᑎᑭᓪᓗᒍ.  

ᓴᕕᒃᓴᓂᒃ ᐊᖏᓂᖅᓴᒥᒃ ᐅᓯᔪᒪᓕᕐᓂᖓᑦ ᒥᐅᓐ ᑐᓚᒃᑕᕐᕕᖓᓂᑦ ᐊᑐᕐᓗᓂ ᑭᓯᐊᓂ ᑐᒡᓕᐊᓂᒃ 

ᑐᓚᒃᑕᕐᕕᒃ ᓴᓇᔭᐅᒃᐸᑦ. ᒪᕈᖕᓂᒃ ᐅᒥᐊᕐᔪᐊᖕᓂᒃ ᓯᑯᓯᐅᑎᖕᓂᒃ Panamax ᐅᓯᔭᒥᖕᓂᒃ ᓇᖕᒥᓂᖅ 

http://ftp.nirb.ca/03-MONITORING/08MN053-MARY%20RIVER%20IRON%20MINE/01-PROJECT%20CERTIFICATE/04-AMENDMENTS/02-PHASE%202/03-COMMENTS/
http://ftp.nirb.ca/03-MONITORING/08MN053-MARY%20RIVER%20IRON%20MINE/01-PROJECT%20CERTIFICATE/04-AMENDMENTS/02-PHASE%202/03-COMMENTS/

ᐲᖅᑎᕆᔪᖕᓇᖅᑐᖕᓂᒃ ᐃᖏᕋᑎᑕᐅᓇᔭᖅᐳᒃ ᐊᕌᒍᑉ ᐃᓗᐊᓐᓂ ᔫᓐᒥᑦ ᑎᑭᓪᓗᒍ ᒫᑦᔅ, ᐃᓚᓯᒪᓗᒍ 

ᐊᓯᖏᓐᓂᒃ ᐅᒥᐊᕐᔪᐊᕐᓂᒃ ᑭᓯᐊᓂ ᐊᐅᔭᐅᑎᓪᓗᒍ ᓯᖁᖃᖏᑎᓪᓗᒍ ᔪᓚᐃ ᕿᑎᖓᓂᑦ ᐊᒃᑑᐸ 

ᕿᑎᖓ ᑎᑭᓪᓗᒍ. ᓄᓘᔮᑦ ᐅᔭᕋᖕᓂᐊᕐᕕᖓᓂ, ᓴᕕᒃᓴᓂᒃ ᓴᕿᑎᕆᓂᖓᑦ ᐊᖏᓕᒋᐊᕋᔭᖅᑐᖅ 

ᑎᑭᓪᓗᒍ 30 mtpa, ᐃᓚᖃᕐᓗᒍ ᐅᖅᓱᐊᓘᓯᕕᖕᓂᒃ ᐱᑕᖃᑲᓂᓕᕐᓗᒍ ᓯᓂᒃᑕᕐᕕᒃᓴᓂᒡᓗ, 

ᐊᑐᒐᐅᑲᓂᕐᓗᑎᒡᓗ ᐊᓯᖏᑦ ᐅᔭᕋᖕᓂᐊᕐᕕᐅᑉ ᐱᓕᕆᔪᑎᖏ ᐊᖏᖅᑕᐅᓯᒪᓕᐊᓂᒃᑎᓪᓗᒍ ᓄᓘᔮᑦ 

ᐅᔭᕋᖕᓂᐊᕐᕕᖓ.    

 

ᐅᔭᕋᖕᓂᐊᕈᒪᔪᖅ ᓇᓗᓇᐃᓚᐅᕐᒪᑦ ᐱᓕᕆᐊᖑᓂᐊᖅᑐᒧᑦ ᐊᓯᐊᖑᕈᑕᐅᔪᒪᔪᑦ ᐊᑐᖅᑐᑕᐅᓂᖓᓂᒃ 

ᐊᒡᓕᑎᑦᓯᓂᐊᖅᐳᑦ ᒥᐅᓐ ᐊᑉᖁᑎᖓᓂᒃ ᐊᒡᔭᖅᑐᕋᔭᖅᑎᓪᓗᒋᑦ ᓴᕕᒃᓴᓂᒃ ᐊᖏᓂᖅᓴᒥᒃ ᐅᕗᖓ 

12 mtpa ᐅᓯᔪᖕᓇᓕᕐᓗᑎᒃ ᐃᓚᖃᕐᓗᒍ: ᐊᒥᓲᓂᖅᓴᓂᒃ ᐃᑳᖅᑕᕐᕕᒃᑕᖃᓕᕐᓗᓂ; ᒥᐅᓐ ᐃᓐᓕᑦ 

ᐊᑉᖁᑎᖓ ᓯᓕᒃᓯᒋᐊᕐᓗᒍ ᐋᕿᒋᐊᕐᓗᒍᓗ ᒪᓂᒃᓴᖅᑕᐅᓗᓂᓗ. ᐅᔭᕋᖕᓂᐊᕈᒪᔪᖅ 

ᓇᓗᓇᐃᖅᓯᓚᐅᕐᒪᑦ ᐋᕿᒋᐊᕈᑕᐅᓂᐊᖅᑐᖅ ᐊᑉᖁᑎᑉ ᐊᑐᖅᑕᐅᓂᖓᓂᒃ ᐊᒡᔭᖅᑐᕈᒪᑎᓪᓗᒋᑦ 

ᓯᐅᕋᖅᑕᐅᑎᒃᑯᑦ ᓴᕕᒃᓴᓂᒃ ᓄᓘᔮᑦ ᐅᔭᕋᖕᓂᐊᕐᕕᖓᓂᑦ ᒥᐅᓐ ᑐᓚᒃᑕᕐᕕᖓᓄᑦ ᐅᑉᓗᑕᒫᑦ  300 

ᐅᑎᖅᑕᕐᓗᑎᒃ ᓯᐅᕋᖅᑕᐅᑎᒃᑯᑦ ᐊᒡᔭᖅᑐᖅᑎᓪᓗᒋᑦ.  

 

ᒥᐅᓐ ᑐᓚᒃᑕᕐᕕᖓᓂ, ᐊᓯᐊᖑᖅᑎᕆᔪᒪᔪᑦ ᐃᓚᓯᒃᑲᓂᕈᒪᑉᓗᑎᒡᓗ ᐱᖁᑎᓂᒃ ᐅᑯᓂᖓ:   

 ᐅᖅᓱᐊᓘᓯᕕᒃᓴᒥᒃ ᐃᓗᓕᖃᕈᖕᓇᖅᑐᒥᒃ ᐅᖅᓱᒥᒃ 140 ᒥᓕᔭᓐ ᓖᑕᔅ ᐅᖅᓱᐊᓗᖕᒥᒃ;   

 ᑲᑎᖅᓱᐃᔪᖕᓇᕐᓗᑎᒃ  6 ᒥᓕᔭᓐ ᑕᓐᔅ ᓴᕕᒃᓴᓂᒃ; 

 ᐅᕙᒍᒋᔭᐅᓂᐊᖅᑐᖅ ᐊᒻᒪ ᐊᓇᕐᕕᖃᑎᐊᖅᑐᖅ ᐱᓕᕆᓂᖓᑦ ᐃᓱᓕᓯᒪᑎᓪᓗᒍ 

ᐃᖃᓇᐃᔭᖅᑎᖃᕈᖕᓇᕐᓂᐊᕐᒪᑦ ᐊᒥᓲᑎᒋᔪᓂᒃ 500 ᐃᖃᓇᐃᔭᖅᑎᓂᒃ ᐊᒻᒪ 400 ᐃᓄᖕᓂᒃ 

ᐃᖏᕋᑎᑕᐅᓕᖅᑎᓪᓗᒍ; 

 ᐃᓚᓯᒪᒃᑲᓂᖅᑐᑦ ᐱᓕᕆᑉᕕᖕᒥ ᐃᒡᓗᕐᔪᐊᕋᓗᐃᑦ; ᐊᒻᒪ  

 ᐊᑐᕐᓂᐊᕐᓗᑎᒃ Polar Class Post Panamax ᐊᖏᓂᖃᖅᑐᒥᒃ ᓴᕕᒃᓴᓂᒃ ᐅᓯᔨᐅᓂᐊᖅᑐᒥᒃ 

ᐅᒥᐊᕐᔪᐊᕐᒥᑦ ᐊᓯᐊᓄᑦ ᐅᒥᐊᕐᔪᐊᕐᒧᑦ ᐃᓕᓯᔪᖕᓇᕐᖢᓂ (ᑐᑭᖃᖅᑐᖅ ᐊᑕᐅᓯᐅᖏᑐᑉ 

ᐅᓯᔪᖕᓇᖅᑕᖏᑦ) ᑕᑉᓯᒥᒃ ᐃᖏᕋᔪᒥᒃ ᐊᑐᕐᓗᑎᒃ. 

 

ᐹᕕᓐᓛᓐ ᐃᓱᒪᓕᐅᖅᓯᒪᔪᖅ ᐱᒋᐊᕈᒪᑉᓗᓂ ᐱᓕᕆᐊᖑᓂᐊᖅᑐᑉ ᑐᒡᓕᐊᓂᒃ ᐊᓯᐊᖑᓚᖏᒪᖒᖅ 

ᐱᓕᕆᑉᕕᐅᓂᐊᖅᑐᖅ ᓄᓘᔮᑦ ᐅᔭᕋᖕᓂᐊᕐᕕᖓᓂ ᐊᒻᒪ ᒥᐅᓐ ᐃᓐᓕᑦ ᐊᑉᖁᑎᒋᓂᐊᖅᑕᖓᓂ, 

ᑭᓯᐊᓂᒎᖅ ᐊᖏᓂᖅᓴᐅᕚᓕᕋᔭᖅᐳᖅ ᐱᓕᕆᑉᕕᐅᓂᐊᖅᑐᖅ ᑕᕆᐅᒃᑯᑦ ᑐᒡᓕᐊᓂᒃ ᑐᓚᒃᑕᕐᕕᖕᒥᒃ 

ᓴᓇᔪᒪᑎᓪᓗᒋᑦ. ᐹᕕᓐᓛᓐᑯᑦ ᓇᓗᓇᐃᖅᓯᓚᐅᕐᒪᑕ ᑐᑭᓯᐊᓂᕐᒥᖕᓂᒃ ᐊᓯᐊᖑᕆᐊᖃᕐᓂᕐᒥᒃ ᐊᒻᒪ 

ᑐᒡᓕᐊᓂᒃ ᐱᓕᕆᐊᖑᓂᐊᖅᑐᑉ ᐋᕿᒋᐊᖃᕐᓂᖓᓂᒃ ᒪᓕᒐᐅᓂᐊᖅᑐᑦ ᐊᑐᖁᔭᐅᔪᓪᓗ 

ᖃᓄᐃᑑᓂᖏᑕ ᓄᓘᔮᑦ ᐅᔭᕋᖕᓂᐊᕐᕕᖓᑕ ᐱᓕᕆᓂᕐᒥᒃ ᐊᔪᖏᔪᑎᖓᑕ.    

 

ᐅᖃᐅᓯᒃᓴᑦ ᐃᓱᒫᓘᑎᓪᓗ  

 

ᐅᓇ ᑎᑎᕋᖅᓯᒪᔪᖅ ᐆᒃᑐᕋᐅᑎᖃᕐᖢᓂ ᑕᑭᓗᐊᖏᑐᖅ ᐅᖃᐅᓯᖃᖅᑐᖅ ᐅᖃᐅᓯᐅᓚᐅᖅᑐᓂᒃ 

ᐃᓱᒫᓘᑕᐅᓚᐅᖅᑐᓂᒡᓗ ᐃᓄᓗᒃᑖᓂᒃ ᑲᑎᒪᓂᕐᒥ ᐅᔭᕋᖕᓂᐊᖅᑎᑦ ᑐᒃᓯᕋᓚᐅᕐᖢᑎᒃ 

ᐃᓱᒪᓕᐅᒐᐅᑲᓂᖁᕐᓗᒍ ᐱᓕᕆᓱᐊᕈᑎᖓᑦ ᑐᒡᓕᐊ; ᐅᔨᖅᑐᕐᓂᐊᖅᐳᑎᑦ ᐅᖃᐅᓯᐅᓚᐅᖅᑐᑦ 

ᑕᑯᔭᐅᔪᖕᓇᖅᐳᑦ ᖃᕆᑕᐅᔭᒃᑯᑦ ᐅᕗᖓᕐᓗᓂ:    

http://ftp.nirb.ca/03-MONITORING/08MN053-MARY%20RIVER%20IRON%20MINE/01-

ᑎᑎᖃᑦ 1: ᐹᕕᓐᓛᓐᑯᑦ ᐃᓱᒪᓕᐅᒐᐅᑲᓂᕐᓂᕐᒧᑦ ᑐᒃᓯᕋᐅᑎᖓᑦ  
 

ᓇᐃᓕᒋᐊᖅᓯᒪᔪᑦ ᐃᓱᒫᓘᑎᑦ, ᐅᖃᐅᓯᒃᓴᑦ, ᐃᓱᒪᒋᔭᒃᓴᓪᓗ  

ᑎᒥᐊᔪᖅ 12.8.2 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᕿᑭᖅᑕᓂ 

ᐃᓄᐃᑦ 

ᑲᑐᔨᖃᑎᒌᑦ   

ᐄ,   12.8.2 

(b) 

ᐱᓕᕆᐊᖑᓂᐊᖅᑐᖅ 

ᐅᓂᑉᑳᖅᓯᒪᑎᐊᕐᓗᓂ 

ᓱᓇᓂᒡᓗ 

ᐊᒃᑐᐃᓂᖃᕋᔭᕐᒪᖔᑦ. 

ᒪᓕᒐᐅᓂᐊᖅᑐᑦ ᐃᓚᖏᑦ 

ᖃᐅᔨᓴᖅᑕᐅᕆᐊᖃᖅᐳᑦ, 

ᐊᓯᐊᖑᕆᐊᕐᓗᑎᒃ, 

ᓄᑖᓂᒡᓗ ᒪᓕᒐᒃᓴᓂᒃ 

ᑎᑎᕋᖅᑐᖃᕐᓗᓂ 

ᐊᓯᖏᓐᓂᒃ 

ᐊᒃᑐᐃᓇᔭᕐᓂᖓ 

ᐃᓱᒪᒋᑉᓗᒍ ᑐᒡᓕᐊᓂᒃ 

ᐱᓕᕆᐊᖑᓂᐊᖅᑐᑉ.      

ᐄ, ᐊᑉᖁᑦ 

ᐊᑐᒐᐅᓗᐊᕐᓂᐊᕐᒪᑦ

, ᑐᒃᑐᓂᒡᓗ 

ᐊᒃᑐᐃᓗᐊᕐᓂᐊᕐᒪᑦ 

ᓄᕆᐅᖅᑎᓪᓗᒋᑦ, 

ᐳᔫᖃᑦᑖᖃᓗᐊᕐᓂ

ᐊᖅᒪᓪᓗ, ᐃᒥᐅᑉ 

ᐊᓯᐊᖑᓂᖓ 

ᐊᒃᑐᒐᐅᓂᐊᕐᒪᑦ, 

ᐊᒻᒪ ᓯᑯ 

ᓯᖁᑉᑎᖅᐸᓕᐊᓂ

ᖓ 

ᐊᒃᑐᒐᐅᓂᐊᕐᒪᑦ.   .  

ᑐᑭᓯᐊᑦᑎᐊᕐᓇᖅᑐᖅ 

ᐊᓯᖏᓐᓂᒡᓗ 

ᐊᔨᖃᖅᑐᖅ 

ᐃᑲᔪᖅᑐᐃᔪᓂᒃ 

ᓯᕗᓂᕐᒥ ᐊᕙᑎᐅᑉ 

ᐊᒃᑐᐃᓂᖏᓐᓂᒃ 

ᑎᑎᕋᖅᓯᒪᔪᑦ, ᑭᓯᐊᓂ 

ᓄᑖᓂᒃ 

ᑎᑎᕋᖅᓯᒪᔪᖅᑕᖃᕐᓗᓐ

ᓂ ᐱᓕᕆᐊᖑᓂᐊᖅᑐᑉ 

ᑐᒡᓕᐊ 

ᐱᓕᕆᐊᖑᓂᐊᖅᑎᓪᓗᒍ    

ᐃᓄᐃᑦ ᐱᕚᔾᓕᕈᑎᖏᓐᓂᒃ 

ᐊᑎᓕᐅᖅᓯᒪᔪᖃᖏᑐᖅ 

ᑐᒡᓕᐊᓂᒃ ᐱᓕᕆᐊᖑᓂᐊᖅᑐᒧᑦ; 

ᐊᕕᒃᓯᒪᓂᖓ  9.1.1 ᐃᓄᐃᑦ 

ᐱ]>ᓪᓕᕈᑎᖏᓐᓂ ᐊᒻᒪ ᓄᓇᐅᑉ 

ᓇᖕᒥᓂᖅᑖᕆᔭᐅᓂᖓᓄᑦ 

ᐊᖏᕈᑎᑉ ᐃᓗᐊᓐᓂ 

ᑎᑎᕋᖅᓯᒪᓂᖓ 26.2.1, ᐃᓄᐃᑦ 

ᐱᕚᓪᓕᕈᑎᖓᑦ 

ᐱᐊᓂᒃᓯᒪᔭᕆᐊᖃᖅᐳᖅ 

ᐱᓕᕆᐊᖑᓂᐊᖅᑐᑉ ᑐᒡᓕᐊᑕ 

ᐱᒋᐊᕐᓂᖓᓂ. ᕿᑭᖅᑕᓂ 

ᐃᓄᐃᑦ ᑲᑐᔨᖃᑎᒌᒃᑯᑦ 

ᐃᓱᒫᓗᒃᑐᑦ 

ᑮᓇᐅᔭᖅᑕᖃᓗᐊᖏᓂᖓᓂᒃ 

ᐅᖃᕈᒪᔪᑦ ᐱᓕᕆᐊᖑᓂᐊᖅᑐᑉ 

ᖃᐅᔨᓴᒐᐅᓂᖓᓄᑦ ᐃᓄᖕᓂᑦ 

ᑎᒥᐅᔪᓂᓪᓗ ᓄᓇᓕᖕᒥ. 

ᐊᑐᓕᖅᑎᑕᐅᓂᐊᖅᑐᒥᒃ 

ᒥᐊᓂᖅᓯᔪᑎᑕᖃᕆᐊᖃᖅᐳᖅ 

ᐃᓄᖕᓄᑦ ᐊᕙᑎᒧᓪᓗ 

ᐊᒃᑐᐃᓂᐅᓂᐊᖅᑐᓄᑦ 

ᐆᒃᑐᕋᒐᐅᓯᒪᖏᑐᓂᒡᓗ 

ᐊᒃᑐᐃᓂᖏᓐᓄᑦ ᑐᒡᓕᐊᑕ 

ᐱᓕᕆᐊᖑᓂᐊᖅᑐᑉ. 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᓄᓇᕘᒥ 

ᒐᕙᒪᒃᑯᑦ   

ᐄ, 12.8.2(b) ᒪᓕᒐᓕᐅᖅᑕᐅᓯᒪᖏᑐᖅ 

ᓱᓕ; ᑭᓯᐊᓂ ᐊᒥᓱᓄᑦ 

ᑕᑯᔭᐅᓇᔭᖅᑐᖅ ᓄᑖᓂᒃ 

ᑐᓴᒐᒃᓴᓂᒃ ᐱᑕᖃᓕᖅᐸᑦ 

ᓄᑖᖑᖅᑎᖅᑕᐅᓯᒪᔪᓂ 

ᐃᓚᒋᐊᕈᑎᓂᓗ ᑭᖑᓪᓕᕐᒥ 

ᐊᕙᑎᐅᑉ ᐊᒃᑐᐃᓂᖏᓐᓄᑦ 

ᑎᑎᖃᓐᓂ ᑐᒡᓕᐊᑕ 

ᐱᓕᕆᐊᖏᓐᓂ. 

ᐱᓕᕆᐊᖑᓱᐊᖅᑐᑦ 

ᒪᓕᒐᕐᓂᒃ ᓄᑖᓂᒃ 

ᐱᖃᕆᐊᖃᖅᐳᑦ 

ᐊᓯᖏᓐᒥᒃ ᐊᒃᑐᐃᓂᖅ 

ᒥᑭᓂᖅᓴᐅᖁᑉᓗᒍ.    

 ᐱᓕᕆᐊᖑᓂᐊᖅᑐᑦ 

ᖃᐅᔨᒪᔪᑎᒃᓴᖏ 

ᐊᒃᑐᐃᓂᐅᔪᓪᓗ 

ᐃᓚᐅᔭᕆᐊᖃᖅᐳᑦ 

ᑎᑎᕋᖅᓯᒪᔪᓂ 

ᐊᒃᑐᐃᓂᐅᓇᔭᖅᑐᓂ, 

ᐊᒻᒪ ᐊᖑᑎᒋᐊᕈᑎᓐᓂ 

ᑎᑎᖃᓐᓂ, 

ᖃᐅᔨᓴᕈᑎᖏᓐᓂ, 

ᒥᐊᓂᕆᔭᐅᓂᖓᓄᓪᓗ 

ᑎᑎᕋᖅᓯᒪᔪᓂ, 

ᐸᕐᓇᐅᑎᓂᓗ, ᐃᓄᖕᓄᑦ 

ᐊᓂᐊᓇᕐᓂᖏᓐᓄᑦ 

ᐅᓗᕆᐊᓇᖅᑐᑦ 

ᓱᓇᐅᓂᖏ 

ᑎᑎᕋᖅᓯᒪᓗᑎᒃ 

ᐱᓗᐊᖅᑐᒥᒃ ᓯᑯᑉ 

ᐊᑐᒐᐅᓂᖓ 

ᐊᖑᓇᓱᖕᓂᕐᒧᑦ ᐅᑭᐅᒻᒥ     

ᐊᕙᑎᓕᕆᔨᒃᑯᑦ 

ᐱᐊᓂᒃᓯᔭᕆᐊᓖᑦ ᖃᐅᔨᓴᕐᓂᕐᒥᒃ 

ᓄᓇᓖᑦ ᐃᓚᐅᓗᑎᒃ ᐊᒻᒪ 

ᐃᓄᖏ. ᓄᓇᕘ ᒐᕙᒪᖏ 

ᐃᓚᐅᓱᐊᖅᑐᑦ ᖃᐅᔨᓴᕐᓂᕐᒥ 

ᐊᕙᑎᐅᑉ ᐊᒃᑐᒐᐅᓂᖓᑕ ᐊᒻᒪ 

ᐃᓅᓯᐅᑉ ᐱᓕᕆᐊᑉ ᑐᒡᓕᐊᓂ 

ᑐᒃᓯᕋᐅᒻᒥ.   

ᑎᒥᐊᔪᖅ 12.8.2 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᐃᓄᓕᕆᔨᑦ 

ᑲᓇᑕᒻᒥ 

ᐱᕙᓕᐊᓂᕐᒧᑦ

ᑎᒥᐅᔪᑦ  

ᖃᐅᔨᒪᓐᓇ

ᖏᑐᖅ 

ᑐᑭᓯᐅᒪᓇ

ᑎᐊᖏᑐᕐᓗ 

ᑮᓇᐅᔭᓂᒃ 

ᐊᒥᒐᕐᓂᖅ 

ᐊᓯᐊᓂᒃ 

ᑐᑭᖃᕐᒪᖔᑦ 

ᐱᓕᕆᐊᑉ 

ᑐᒡᓕᐊᑕ 

ᑐᒃᓯᕋᐅᑎ

ᖓᓂ. 

ᐃᓱᒪᓕᐅᖅᑕᐅᑲᓐᓂᕐᓂᖓ 

ᒪᓕᒐᐅᓂᐊᖅᑐᓄᑦ ᐃᒪᐅᑉ 

ᐊᑐᒐᐅᓂᖓᓄᑦ, ᓄᓇᐅᑉ 

ᖄᖓᓐᓂ, ᖃᐅᔨᓴᕈᑎᓂ, 

ᐸᕐᓇᐅᑎᓂ 

ᖃᐅᔨᓴᖅᑕᐅᓂᖓᓄᑦ, ᓯᑯᑉ 

ᓯᖁᑉᑎᖅᑕᐅᓂᖓᓂ, 

ᐊᑐᓕᖅᑎᑕᐅᓂᖓᓄᓪᓗ 

ᐸᕐᓇᐅᑎᓂ. ᐃᓚᑲᓂᖏ 

ᒪᓕᒐᒃᓴᑦ ᓴᕿᑎᑕᐅᓗᑎᒃ 

ᐊᓯᖏᓐᓂᒃ 

ᐊᒃᑐᐃᑕᐃᓕᓂᕐᒧᑦ 

ᓴᕿᓇᔭᖅᑐᓂᒃ.     

ᐄ, ᑐᒃᓯᕋᐅᑦ 

ᐃᓗᓕᖃᕐᓗᓂ ᓯᑯᑉ 

ᓯᖁᑉᑎᒐᐅᓂᖓᓂ 

ᐱᓕᕆᐊᒃᓴᓂ ᐊᒻᒪ 

ᐅᓯᑦᑕᕐᓂᖅ 

ᐅᒥᐊᕐᔪᐊᑯᑦ 

ᑕᕿᓂᒃ 10ᓂᒃ 

ᐅᑭᐅᑉ ᐃᓗᐊᓂ.    

ᐊᑕᐅᓯᐅᓗᓂ 

ᐃᓚᒋᐊᕈᑦ ᑭᖑᓪᓕᕐᒧᑦ 

ᐊᕙᑎᐅᑉ 

ᐊᒃᑐᒐᐅᓂᖓᑕ 

ᑎᑎᕋᖅᓯᒪᓂᖓᓄ ᐊᒻᒪ  

ᐊᓯᖏᓐᓂᒃ 

ᐊᒃᑐᐃᓇᔭᕐᓂᖓ 

ᓇᓗᓇᐃᖅᓯᒪᓗᓂ 

ᐃᓚᓯᒪᓇᔭᕐᓂᖏ 

ᐊᓯᐊᖑᕆᐊᕈᑎᓂᒃ. 

ᐃᓚᒋᐊᕈᑎᖓ 

ᐃᓗᓕᖃᕐᓗᓂ 

ᒪᓕᒐᒃᓴᓂᒃ 

ᐊᓯᐊᖑᕆᐊᓚᐅᖅᑐᓂᒃ 

ᐊᕙᑎᐅᑉ 

ᖃᐅᔨᓴᖅᑕᐅᓂᖓ 

ᐅᖃᐅᓯᐅᑎᓪᓗᒍ ᐊᒻᒪ 

ᐊᓯᐊᖑᕆᐊᖃᖅᑐᑦ 

ᐱᓕᕆᐊᑉ ᑐᒡᓕᐊᓂ.    

ᐹᕕᓐᓛᓐᑯᑦ ᓴᕿᑎᑦᓯᓯᒪᓕᖅᐳᑦ 

ᐅᑭᐅᖅᑕᖅᑐᒃᑯᑦ ᐅᒥᐊᕐᔪᐊᑉ 

ᐃᖏᕋᓂᖓᓂᒃ, ᑕᒻᓇᓗ 

ᖃᐅᔨᓴᖅᑕᐅᒐᒻᒥ “ᐃᖏᕋᓂᕐᒥᒃ 

ᐊᔪᕋᔭᖅᑐᒥᒃ” ᑕᐃᔭᐅᑉᓗᓂ 

ᐱᓕᕆᐊᑉ ᐃᓗᐊᓐᓂ ᐊᑕᖏᐸᑦ 

ᐱᐅᓂᖅᓴᐅᓇᔭᕐᒪᑦ 

ᐃᓱᒪᒋᔭᐅᓚᐅᖅᐳᖅ. ᑲᓇᑕᐅᑉ 

ᐃᓄᓕᕆᔨᖏ ᐃᓱᒪᓯᒪᕗᑦ  

ᐅᑭᐅᖅᑕᖅᑐᑯᑦ ᐅᒥᐊᕐᔪᐊᑯᑦ 

ᐃᖏᕋᓂᖅ 

ᐃᓱᒪᒋᔭᐅᓂᐊᕐᓂᖅᐸᑦ 

ᑎᑎᕋᖅᓯᒪᔭᕆᐊᖃᖅᐳᖅ 

ᑐᒃᓯᕋᐅᒻᒥ ᐊᕙᑎᓕᕆᔨᒃᑯᑦ 

ᖃᐅᔨᓴᒐᒃᓴᖏᓐᓂ 

ᓇᓗᓇᐃᖅᓯᒪᓗᓐᓂ.   

ᑎᒥᐊᔪᖅ 12.8.2 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᑲᓇᑕᐅᑉ 

ᐊᕙᑎᓕᕆᔨᖏ   

ᐄ, 12.8.2(b) ᐱᓕᕆᐊᑉ ᑐᒡᓕᐊᓄᑦ 

ᑐᒃᓯᕋᐅᑦ 

ᐅᖃᖅᓯᒪᓗᐊᖏᒪᑦ 

ᑲᓇᑕᐅᑉ ᐊᕙᑎᓕᕆᔨᖏ 

ᑐᓂᓯᔪᖕᓇᖁᑉᓗᒋᑦ 

ᒪᓕᒐᒃᓴᓂᒃ 

ᐊᑐᖁᔭᐅᔪᓂᒡᓗ 

ᐊᓯᐊᖑᕈᑕᐅᓂᐊᖅᑐᓄᑦ. 

ᑭᓯᐊᓂ ᐊᕙᑎᓕᕆᔨᑦ 

ᑲᓇᑕᒻᒥ ᐃᓕᑕᖅᓯᓚᐅᖅᐳᑦ 

ᒪᓕᒐᒃᓴᓂᒃ ᐅᑯᓇᓂ 9, 

99c(iii), 105c  

ᐃᓱᒪᒋᔭᐅᑲᓂᕈᑎᒃᓴᓂ, 

ᐅᔨᕈᓱᒃᖢᑎᒡᓗ ᐊᓯᖏᑦ 

ᒪᓕᒐᒃᓴᑦ ᐊᓯᐊᖑᕈᖕᓇᕐᒪᑕ 

ᐅᖃᐅᓯᐅᓂᐊᖅᐸᑕ 

ᐱᓕᕆᐊᑉ ᑐᒃᓯᕋᐅᑎᖓᑕ 

ᐃᓗᐊᓂᓯᐅᖅᑐᑦ.   

ᐄ, ᐅᒥᐊᕐᔪᐃᑦ 

ᐃᖏᕋᓂᖏ 

ᐊᒥᓱᖑᖅᐸᑕ, 

ᐅᓯᕙᒡᓗᑎᒃ 

ᓴᕕᒃᓴᓂᒃ ᐊᒻᒪ 

ᐃᖏᕋᓂᖏ 

ᐅᒥᐊᕐᔪᐃᑦ 

ᐊᑯᓂᐅᓂᖅᓴᐅᓕᖅ

ᐸᑕ ᑕᕿᓂᒃ 

10ᓂᒃ.     

ᐊᑕᐅᓯᑐᐊᖅ 

ᐊᒃᑐᐃᓂᖓᓄᑦ 

ᖃᐅᔨᓴᖅᑕᐅᓂᖓ 

ᑐᕌᓗᐊᕐᓗᒍ ᑐᒡᓕᐊᓂᒃ 

ᐱᓕᕆᐊᖑᓂᐊᖅᑐᑉ 

ᓇᓗᓇᐃᖅᓯᒪᑎᐊᕐᓗᓂ 

ᑲᓄᐃᑑᓂᖏᓐᓂᒃ 

ᐃᓱᒪᒋᔭᐅᓯᒪᓂᖏᓐᓂᒃ 

ᐱᓕᕆᐊᖑᓂᐊᖅᑐᑦ, 

ᐊᒻᒪ ᖃᓄᖅ ᑐᒡᓕᐊᓂᒃ 

ᐱᓕᕆᐊᖑᓂᐊᖅᑐᖅ 

ᐊᒃᑐᐃᓂᖃᕐᓂᐊᕐᒪᖔᑦ 

ᐱᓕᕆᐊᖑᓂᖓᓄᑦ 

ᖃᐅᔨᓴᖅᑕᐅᓂᖓ 

ᒪᓕᒡᓗᒍ.      

ᐊᑑᑎᖃᖅᐳᖅ ᑐᑭᓯᓇᑎᐊᕐᓗᓂ 

ᐊᒃᑐᐃᓂᐅᔪᑦ ᐊᕙᑎᒧᑦ 

ᐅᒥᐊᔪᐊᑉ ᐃᖏᕋᓂᖓᓄᑦ ᐊᒻᒪ 

ᑯᕕᔪᖃᕐᓂᖅᐸᑦ ᐊᒃᑐᐃᓗᓂ 

ᑎᖕᒥᐊᕈᓯᕐᓂᖅ ᑕᕆᐅᕐᒥᐅᓂᒡᓗ 

ᓂᕐᔪᑎᓂᒃ ᒥᐅᓐ ᐃᓐᓕᑦᒥ, 

ᐃᒃᑭᓕᑉᔅ ᓴᐅᓐᒥ, ᒥᑎᒪᑕᓕᖕᒥ 

ᐊᒻᒪ ᐹᕕᓐ ᐲᒻᒥ.     

ᑎᒥᐊᔪᖅ 12.8.2 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᐃᒪᒥᐅᑕᓕᕆᔨ

ᑲᓇᑕᒥ   

ᐄ, 12.8.2(b) ᐃᓕᑕᕆᔭᐅᓯᒪᔪᑦ 

ᒪᓕᒐᐅᓂᐊᖅᑐᑦ ᐅᑯᐊ 14-

16, 19, 44-45, 47, 48, 

48(a), 76-128, 179,179a 

ᐊᒻᒪ 179b 

ᐃᓱᒪᒋᔭᐅᑲᓂᕐᓂᖓᒧᑦ 

ᐊᒻᒪ ᐊᓯᖏᓐᓂᒃ 

ᒪᓕᒐᒃᓴᓂᒃ 

ᐱᑕᖃᕋᔭᕐᓂᖓ, 

ᐅᔨᕆᑉᓗᒍ ᐃᓚᑲᓂᕐᓗᒋᑦ 

ᒪᓕᒐᒃᓴᑦ.  

 

ᐄ, 

ᐊᒃᑐᐃᓂᐅᓇᔭᖅᑐᑦ 

ᐃᓱᒫᓗᒍᑕᐅᑉᓗᑎᒃ 

ᑕᕆᐅᕐᒥᐅᑦ 

ᓂᕐᔪᑎᖏᓐᓄᑦ 

ᐱᕈᖅᑐᖏᓐᓄᓪᓗ 

ᐊᒥᓲᓂᖅᓴᓂᒃ 

ᑕᕿᓂᒃ 

ᐅᒥᐊᕐᔪᐊᖅ 

ᐃᖏᕋᑕᓕᕐᓂᖅᐸᑦ 

ᐅᑭᐅᑉ ᐃᓗᐊᓐᓂ, 

ᐊᒻᒪ ᓯᑯᑉ 

ᓯᖁᑉᑎᖅᑕᐅᓂᖓ 

ᐃᓱᒪᒋᔭᐅᑉᓗᓂ.   

 

ᐃᓚᒋᐊᕈᑎᑦ 

ᐃᖕᒥᑰᕐᓗᓂ 

ᑎᑎᖃᐅᓗᓂ 

ᐅᖃᐅᓯᖃᓗᐊᕐᓗᓂ 

ᐱᓕᕆᐊᑉ ᑐᒡᓕᐊᓂᒃ, 

ᐊᒻᒪ 

ᐅᖃᐅᓯᐅᓚᐅᖅᑐᓂᒃ 

ᐃᓗᓕᖃᕐᓗᓂ 

ᐊᖏᕈᑎᓂᒡᓗ 

ᖃᓄᐃᓕᐅᕈᑎᒃᓴᑦ 

ᖃᐅᔨᓴᖅᑕᐅᓂᖓᓂ 

ᐱᓕᕆᐊᕐᒧᑦ ᐊᒻᒪ 

ᐊᕙᐅᑉ 

ᐊᒃᑐᒐᐅᓂᖓᓄᑦ. 

ᐃᓚᖃᕐᓗᓂ 

ᐃᓱᒪᓕᐅᕈᑕᐅᔪᓂᒃ 

ᐱᓕᕆᐊᑉ 

ᐊᓯᐊᖑᖅᑕᐅᓂᖏᓐᓂᒃ,  

ᑕᐃᑉᑯᐊᓗ 

ᐊᓯᐊᖑᖅᑕᐅᔪᑦ 

ᐊᒃᑐᐃᓂᖏᓐᓂᒃ 

ᐱᑕᖃᕐᓂᐊᕐᒪᖔᑖ.   

ᑎᒥᐊᔪᖅ 12.8.2 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᐊᕙᑎᓕᕆᔨᑦ 

ᑲᓇᑕᒻᒥ   

ᐄ, 12.8.2(b) ᐱᓕᕆᐊᕐᒥᒃ ᐅᖃᐅᓯᓖᑦ 

ᖃᐅᔨᒪᔪᑎᓂᒃ 

ᐱᑕᖃᓗᐊᖏᑐᑦ; ᑭᓯᐊᓂ 

ᓄᓇᐅᑉ ᕿᕿᓂᖓ, 

ᐊᑐᖁᔭᐅᔪᓪᓗ ᐅᑯᐊᒃ 25 

ᑎᑭᓪᓗᒍ 30 

ᐊᑐᒐᐅᔪᖕᓇᖅᑐᑦ, 

ᓇᒻᒪᒍᖕᓇᕐᖢᑎᒡᓗ 

ᐊᓯᐊᖑᖅᐸᓕᐊᔪᓂᒃ 

ᐊᑐᒐᐅᓱᐊᖅᑐᓂᒃ 

ᐱᓕᕆᐊᕐᒧᑦ ᑐᒡᓕᐊᓄᑦ.  

 ᖃᓄᐃᓕᐅᕈᑎᒃᓴᓄᑦ 

ᑐᓴᒐᒃᓴᑦ ᐱᑕᖃᕆᐊᓕᒃ 

ᐊᒃᑐᐃᓂᐅᔪᑦ 

ᓱᓇᐅᓂᖏᓐᓄᑦ 

ᖃᐅᔨᒪᔪᑕᐅᓂᐊᕐᒪᑕ 

ᑕᕆᐅᑉ ᓯᓈᓂ ᐆᒪᔪᐃᑦ 

ᐱᕈᖅᑐᓪᓗ 

ᐊᒃᑐᒐᐅᓂᖏᓐᓄᑦ 

ᐃᓱᒪᓕᐅᕈᑕᐅᓂᐊᕐᒪᑕ 

ᓱᓇᓂᒃ ᒪᓕᒐᒃᓴᓂᒃ 

ᐊᑐᖁᔭᐅᔪᓂᒡᓗ 

ᐱᑕᖃᕆᐊᖃᕐᒪᖔᑦ, 

ᐃᓚᔪᑎᒃᓴᖏᓪᓗ 

ᐊᑐᕆᐊᖃᖏᒥᐊᖅᑐᑦ.    

 

ᑎᒥᐊᔪᑦ 

ᑐᑭᓯᐊᓂᖃᑎᐊᕆᐊᖃᖅᐳᑦ 

ᐃᓱᒪᓕᐅᑲᓂᕐᓂᐅᑉ ᑐᑭᖓᓂᒃ, 

ᐊᒻᒪ ᐅᖃᖅᓯᒪᑎᐊᖅᑐᒥᒃ 

ᐱᓕᕆᐊᖑᓂᐊᖅᑐᒥ ᓱᓇ 

ᐃᓱᒪᓕᐅᑕᐅᓂᐊᕐᒪᖔᑦ      

ᑎᒥᐊᔪᖅ 12.8.2 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

ᒥᕈᐃᓯᕕᓕᕆᔨᑦ 

ᑲᓇᑕᒻᒥ    

ᐄ, 12.8.2(b) ᑎᑎᖃᑦ ᐃᓗᐃᒡᑐᓗᒋᑦ 

ᑐᓂᓯᓂᖅ ᐊᔪᖅᑐᖅ, 

ᑭᓯᐊᓂ ᐅᑯᐊ 

ᐊᓯᐊᖑᕐᓂᐊᕈᒋᔭᖏᑦ 91, 

93, 99, 101, 105, 150, 164, 

175, 176, 179(a) ᐊᒻᒪ 

179(b). ᒥᕈᐃᖅᓯᕐᕕᓕᕆᔨᑦ 

ᐃᓱᒪᔪᑦ ᓄᒡᑕᑦ ᒪᓕᒐᒃᓴᑦ 

ᐃᓚᔭᐅᑲᓂᕆᐊᖃᖅᑐᑦ 

ᐊᒃᑐᐃᓂᐅᔪᑦ ᑕᒪᐃᑕ 

ᓄᖃᖅᑎᑕᐅᓯᒪᓂᐊᕐᒪᑕ.   

ᐄ, 

ᓯᑯᐃᖅᐸᓕᐊᓂᖓ

ᓄᑦ ᒥᐅᓐ ᐃᓐᓕᑦᒥ 

ᐊᒻᒪ ᐃᑭᓕᑉᔅ 

ᓴᐅᓐᒥ.  

ᐊᑕᐅᓯᖅ ᐃᓚᒋᐊᕈᑦ 

ᐱᑕᖃᕆᐊᖃᖅᐳᖅ 

ᑐᑭᓯᔪᑎᓂᒃ 

ᐱᓕᕆᐊᖑᓂᐊᖅᑐᑉ 

ᐊᓯᐊᖑᕆᐊᕈᑎᖏᓐᓂᒃ, 

ᓇᓗᓇᐃᖅᓯᒪᓗᑎᒡᓗ 

ᐹᕕᓐᓛᓐᑯᑦ 

ᑐᒃᓯᕋᕐᓂᐊᖅᑕᖏᓐᓂᒃ 

ᐊᓯᐊᖑᕆᐊᕈᑎᓂᒃ 

ᐱᓕᕆᐊᕐᒧᑦ.    

 

ᐃᖏᕋᔪᓕᕆᔨᑦ

ᑲᓇᑕᒻᒥ  

ᐄ, 12.8.2(b) ᐊᓯᐊᖑᖅᑕᐅᔪᒥᓇᖅᑐᑦ 

ᐅᑯᐊ  9, 90-91, 93-96, 

177 ᐊᒻᒪ 179 ᐅᒥᐊᕐᔪᐊᑯᑦ 

ᐊᒡᔭᖅᑐᕐᓂᖅ 

ᐱᕙᓪᓕᐊᑎᓪᓗᒍ 

ᑐᒡᓕᐊᓂᒡᓗ ᑐᓚᒃᑕᕐᕕᖕᒥ 

ᓴᓇᓂᐊᓕᖅᑎᓪᓗᒋᑦ ᒥᐅᓐ 

ᐃᓐᓕᑦᒥ ᑐᒡᓕᐊᓂᒃ 

ᓴᓇᒋᐊᕐᓂᐊᓕᖅᑎᓪᓗᒋᑦ.    

ᐄ, ᐃᖏᕋᕙᒃᑐᑦ 

ᐊᒥᓱᖑᖅᐸᓕᐊᓂᐊ

ᕐᒪᑕ ᐊᕌᒍᑕᒫᑦ 

ᒥᐅᓐ ᑐᓚᒃᑕᕐᕕᖓ 

ᐊᑐᒐᐅᓗᓐᓂ.    

ᑭᓯᕐᒥᐅᖅᑐᖅ 

ᐊᓯᐊᖑᕆᐊᕈᑦ 

ᐅᖃᖅᓯᒪᔪᖅ 

ᖃᓄᐃᓕᐅᕐᓂᕐᓂᖅ 

ᐱᓕᕆᐊᕐᒥ 

ᐅᖃᐅᓯᖃᖅᑐᑦ 

ᑭᖑᓪᓕᕐᒥ ᐊᕙᑎᐅᑉ 

ᐊᒃᑐᒐᐅᓂᖓᑕ 

ᑎᑎᖃᖏᓐᓂ.     

ᐃᓱᒪᓕᐅᕐᓗᓂ 

ᒪᓕᒐᒃᓴᐅᓂᐊᖅᑐᑦ ᐊᕙᑎᐅᑉ 

ᐊᒃᑐᒐᐅᓂᖓᓄᑦ ᓴᓇᔭᐅᓯᒪᔪᑦ 

ᓈᒻᒪᑎᐊᕐᒪᖔᑖ 

ᐱᓕᕆᐊᖑᓂᐊᖅᑐᑉ ᑐᒡᓕᐊᓄᑦ. 

ᐃᓱᒪᓕᐅᑲᓂᕐᓂᖓ 

ᐱᑕᖃᕆᐊᖃᕋᔭᖅᐳᖅ ᑐᓴᕈᑎᓂᒃ 

ᑐᓴᖅᑎᑦᓯᓂᕐᒥᒃ ᑲᑎᒪᓂᕐᓂᒡᓗ 

ᐊᒻᒪ ᐃᓄᓗᒃᑖᓂᒃ ᑐᓵᑎᑦᓯᓂᕐᒥᒃ 

ᐊᑐᕆᐊᖃᕐᓂᖅᐸᑦ.    

ᓯᓚᕐᔪᐊᕐᒥ 

ᓂᕐᔪᑎᓄᑦ 

ᑮᓇᐅᔭᓂᒃ 

ᑐᒃᓯᕋᕐᕕᒃ 

ᑲᓇᑕᒥ   

ᐄ, 12.8.2 

ᐃᓱᒪᒋᔭᐅᑲ

ᓂᕐᓗᓂ  

 

   WWF ᐃᓚᐅᔪᒪᔪᖅ ᐊᕙᑎᐅᑉ 

ᐊᒃᑐᐃᓂᖏᓐᓄᑦ ᑲᑎᒪᓂᕐᓂ 

ᖃᐅᔨᓴᕐᓗᒍ ᐱᓕᕆᐊᖑᓂᐊᖅᑐᑉ 

ᑐᒡᓕᐊᓂ ᑐᒃᓯᕋᐅᑦ. 

ᐱᒋᐊᕈᑦ  
ᐊᑐᖅᑐᑦ ᒪᓕᒐᐃᑦ 

ᐊᑐᖁᔭᐅᔪᓪᓗ    

ᐃᓄᐃᑦ 

ᐃᓱᒫᓗᒋᔭᖏ   

ᐋᕿᒃᓯᒪᓂᖏ 

ᐊᖑᑎᒋᐊᕈᑎᓄᑦ   

ᐃᓱᒫᓘᑎᒃᑲᓃᑦ   

Hᐃᓕᓐ ᒋᐊᓴᓐ ᑲᔪᓯᔭᕆᐊ

ᖃᖏᑐᖅ 

 ᐄ, ᐅᒥᐊᕐᔪᐃᑦ 

ᐃᖏᕋᓂᖏᑕ 

ᐊᒃᑐᐃᓂᖏᓐᓄᑦ, 

ᓂᐱᖃᓗᐊᕐᓂᖏᓐ

ᓄᑦ, ᐅᖅᓱᐊᓗᐃᑦ 

ᑯᕕᔭᐅᓂᖏᓐᓄᑦ 

ᐊᓯᖏᓐᓄᓪᓗ 

ᓂᕐᔪᑎᓄᑦ 

ᐱᑕᖃᓚᐅᖏᑐᓄᑦ  

ᑕᕆᐅᕐᒥᐅᑦ 

ᓂᕐᔪᑎᖏ.  

 ᓴᕕᒃᓴᑦ ᐊᑭᖏᑕ 

ᐊᓯᐊᖑᖅᐸᓕᐊᓂᖏᓐᓄᑦ, 

ᐹᕕᓐᓛᓐᑯᑦ ᐅᑭᐅᖅᑕᖅᑐᒥᐅᓂᒃ 

ᐊᐱᕆᓯᒪᔪᑦ ᐃᓚᐅᖃᑕᐅᖁᑉᓗᒋᑦ 

ᐅᑭᐅᖅᑕᖅᑐᖅ ᐊᕙᑎᐊ 

ᐅᔨᖅᑐᖁᑉᓗᒍ; ᐊᕙᑎᓕᕆᔨᒃᑯᑦ 

ᖃᐅᔨᓴᕆᐊᖃᖅᐳᑦ 

ᐊᒃᑐᐃᓂᐅᓂᐊᖅᑐᑦ 

ᐊᖏᓗᐊᕐᓂᐊᕐᒪᑕ ᑕᕿᓂᒃ 

ᖁᓕᓂᒃ ᐅᒥᐊᕐᔪᐊᖅ 

ᐃᖏᕋᑕᓕᖅᐸᑦ ᐅᑭᐅᑉ 

ᐃᓗᐊᓐᓂ.   

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᓕᐅᕐᓂᖓ  

 

ᐊᕙᑎᓕᕆᔨᒃᑯᑦ ᖃᐅᔨᓴᓚᐅᕐᒪᑕ ᐅᔭᕋᖕᓂᐊᖅᑎᑦ ᐸᕕᓐᓚᓪᑯᑦ ᐅᓂᑉᑳᖅᓯᒪᔭᖏᓐᓂᒃ 

ᐱᓕᕆᐊᖑᓂᐊᖅᑐᑉ ᑐᒡᓕᐊᓂᒃ, ᐊᓯᐊᖑᕆᐊᖅᓯᒪᔪᒥᒃ ᐱᓕᕆᐊᕐᒧᑦ ᓚᐃᓴᒥᒃ, ᐊᒻᒪ 

ᐊᕙᑎᓕᕆᔨᒃᑯᑦ ᑐᓵᑎᑦᓯᓂᖏᑕ ᑎᑎᖃᖏᓐᓂᒃ ᓄᓘᔮᑦ ᐱᓕᕆᐊᖓᓐᓄᑦ, ᐅᖃᐅᓯᒃᓴᓪᓗ 

ᐃᓱᒫᓘᑕᐅᔪᓪᓗ ᐃᓄᐃᑦ ᐅᖃᕈᖕᓇᖅᑎᑕᐅᑎᓪᓗᒋᑦ, ᐅᑯᓂᖓ ᐊᕙᑎᓕᕆᔨᒃᑯᑦ 

ᐃᓱᒪᓕᐅᕐᓂᖃᓚᐅᖅᐳᑦ.    

 

ᐱᓕᕆᐊᖑᓱᐊᖅᑐᑦ ᑐᒡᓕᐊᓂ ᐱᓕᕆᐊᖑᓂᐊᖅᑐᒥ ᑕᒪᕐᒥᒃ ᐃᓕᖓᖕᒪᑕ ᓄᓘᔮᑦ ᐱᓕᕆᐊᖓᓐᓄᑦ 

ᐊᖏᖅᑕᐅᓯᒪᔪᒧᑦ ᓚᐃᓴᒻᒥ No. 005.  ᑕᒪᑯᐊ ᐃᓚᒌᖕᓂᖏ ᐃᓱᒪᒋᑉᓗᒋᑦ, ᐊᕙᑎᓕᕆᔨᒃᑯᑦ 

ᐃᓱᒪᓕᐅᓚᐅᖅᐳᑦ ᐊᕙᑎᐅᑉ ᐃᓅᓯᐅᑉᓗ ᐊᒃᑐᒐᐅᓂᖏ ᐃᓚᐅᖕᒪᑕ ᐊᖏᕈᑎᑉ ᐃᓗᐊᓐᓂ 

ᑎᑎᕋᖅᓯᒪᖏᓐᓄᑦ 12.8.2.  ᐃᓱᒪᓕᐅᖅᑎᓪᓗᒋᑦ ᑕᒪᓱᒥᖓ, ᐊᕙᑎᓕᕆᔨᒃᑯᑦ ᐃᓱᒪᓕᐅᓕᓚᐅᖅᐳᑦ 

ᐱᓕᕆᐊᖑᓱᐊᖅᑐᑦ ᐊᑕᐅᓯᐅᓈᖅᑎᖅᓯᒪᖏᒪᑕ ᐱᓕᕆᐊᕐᒥ ᖃᐅᔨᓴᖅᑕᐅᔭᕆᐊᖃᖅᖢᑎᒃ ᐊᒻᒪ 

ᐊᕕᒃᓯᒪᓗᒋᑦ ᖃᐅᔨᓴᖅᑕᐅᖏᓪᓗᑎᒃ ᐊᖏᖅᑕᐅᓯᒪᓕᐊᓂᒃᑐᒥ ᐱᓕᕆᓱᐊᕈᒻᒥ ᓈᓴᐅᑎᖃᖅᑐᒻ No. 

005. 

 

ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ ᐃᓱᒫᓗᒍᑕᐅᔪᓂᒃ ᑎᑎᕋᖅᓯᒪᔪᓂᒃ ᑎᒥᐅᔪᓂᑦ ᐊᒻᒪ ᐅᔭᕋᖕᓂᐊᕈᒪᔪᒥᑦ 

ᐃᓱᒪᓕᐅᕈᑕᐅᓂᐊᖅᑐᒧᑦ ᐃᑲᔫᑕᐅᓂᐊᖅᑐᓂᒃ ᒪᓕᒐᖏᓐᓄᑦ ᓚᐃᓴᓐ ᐱᓕᕆᔪᖕᓇᐅᒻᒧᑦ No. 005, 

ᐃᓗᓕᖕᓴᖏᓐᓂᒃ ᓄᑖᓂᒃ ᓇᓗᓇᐃᖅᓯᒪᔪᓂᒃ ᑐᒡᓕᐊᓂ ᐱᓕᕆᓱᐊᕈᒻᒥ ᐊᔨᐅᖏᑐᓂᒃ 

ᐃᓱᒪᓕᐅᒐᐅᓚᐅᖅᓯᒪᔪᓂᒃ ᒦ 28, 2014 ᓚᐃᓴᓐ ᐱᓕᕆᔪᖕᓇᐅᑎᑉ ᐃᓗᐊᓐᓂ ᑐᓂᔭᐅᓚᐅᖅᑐᒥ 

ᐊᕙᑎᓕᕆᔨᓂᑦ ᑭᓯᐊᓂ ᖃᐅᔨᓴᖅᑕᐅᓯᒪᖏᑐᑦ ᓱᓕ ᐊᒃᑐᐃᓇᔭᕐᓂᖏ.     

 

ᑕᒪᑯᐊ ᐃᓱᒪᒋᔭᐅᑎᓪᓗᒋᑦ, ᐊᕙᑎᓕᕆᔨᒃᑯᑦ ᖃᐅᔨᓚᐅᖅᐳᑦ ᐊᖏᕈᑎᑉ ᐃᓗᐊᓂ ᓈᓴᐅᑎᖃᖅᑐᖅ 

12, ᐃᓚᖓ 8, ᐊᕕᒃᓯᒪᓂᖓ 12.8.2(b) ᓄᓇᐅᑉ ᐊᖏᕈᑎᖓᓂ ᓈᒻᒪᖕᒪᑦ ᐊᑐᖁᔭᐅᓇᔭᕐᒪᓪᓗ 

ᐊᕙᑎᓕᕆᔨᒃᑯᑦ ᐃᓱᒪᓕᐅᕐᓂᐊᖅᑎᓪᓗᒋᑦ ᒪᓕᒐᒃᓴᐅᔪᓂᒃ ᐱᓕᕆᔪᖕᓇᐅᑎᑉ ᓚᐃᓴᖓᓐᓄᑦ 

ᓈᓴᐅᑎᖃᖅᑐᒧᑦ No. 005 ᓄᓘᔮᑦ ᐱᓕᕆᐊᖓᓄᑦ. ᐊᕙᑎᓕᕆᔨᒃᑯᑦ ᐃᓱᒪᓕᐅᒃᑲᓂᕐᓂᖓᑦ 

ᐱᓕᕆᐊᖑᓂᐊᖅᑐᑉ ᐊᓯᐊᖑᕆᐊᕈᑎᖏ ᑲᔪᓯᔭᕆᐊᖃᕐᒪᖔᑖ, ᑲᔪᓯᔭᕆᐊᖃᕐᓂᖅᐸᑕᓗ, 

ᑎᑎᕋᖅᓯᒪᓂᖏ ᒪᓕᒐᒃᓴᐅᓂᐊᖅᑐᑦ ᓚᐃᓴᑉ ᐃᓗᐊᓐᓂ ᓄᑖᖑᖅᑎᑕᐅᔭᕆᐊᖃᕐᒪᖔᑖ 

ᐃᓚᑎᖅᑕᐅᓗᑎᒡᓘᕙ ᒪᓕᒐᒃᓴᐅᖁᔭᐅᔪᑦ.   

 

ᓂᕆᐅᒋᔭᐅᔪᑦ ᐱᓕᕆᐊᒃᓴᑦ ᐊᕙᑎᓕᕆᔨᒃᑯᑦ ᐃᓱᒪᓕᐅᑲᓂᕐᓂᖓᓐᓄᑦ  

 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᑎᑎᖃᒥᒃ ᑐᓂᓯᓂᐊᖅᐳᑦ ᐅᔭᕋᖕᓂᐊᖅᑎᓄᑦ ᐸᕕᓐᓚᓐᑯᓐᓄᑦ 

ᐊᔨᖏᓐᓂᒃ ᓇᒃᓯᐅᔨᓗᑎᒃ ᑎᒥᐅᔪᓄᑦ, ᓇᓗᓇᐃᖅᓯᒪᑎᐊᕐᓗᒍ, ᐊᑐᖁᔭᐅᓯᒪᔪᑦ, 

ᐱᐊᓂᒡᕕᒃᓴᐅᔪᓪᓗ ᐱᓕᕆᐊᖑᓂᐊᖅᑐᑦ ᐊᕙᑎᓕᕆᔨᒃᑯᑦ ᐃᓱᒪᓕᐅᑲᓂᕐᓂᖓᓄᑦ ᒪᓕᒐᐅᔪᑦ 

ᐱᓕᕆᐊᑉ ᓚᐃᓴᖓᓄᑦ No. 005.  ᓇᐃᓕᒋᐊᖅᓯᒪᑉᓗᒍ, ᐊᕙᑎᓕᕆᔨᒃᑯᑦ ᑲᑎᒪᔨᖏ ᓂᕆᐅᒃᐳᑦ 

ᒪᓕᒐᐅᖁᔭᐅᔪᑦ ᐱᓕᕆᐊᑉ ᑐᒡᓕᖓᓂ ᐃᓚᒋᐊᕈᑕᐅᔪᓪᓗ ᑭᖑᓪᓕᕐᒥ ᐊᕙᑎᐅᑉ 

ᐊᒃᑐᖅᑕᐅᓂᖓᓄᑦ ᑎᑎᖃᑉ ᐱᓕᕿᐊᕐᒧᑦ, ᐃᓚᖃᕐᓗᑎᒃ ᖃᐅᔨᓴᕐᓂᑯᓂᒃ, ᐊᒃᑐᐃᓂᐅᓇᔭᖅᑐᑦ 

ᓱᓇᐅᓂᖏᓐᓂᒃ, ᐊᓯᖏᓐᓂᒃ ᐊᒃᑐᐃᓂᐅᓇᔭᖅᑐᓂᒃ ᖃᐅᔨᓴᖅᑕᐅᓂᖏᓐᓂᒃ ᐊᒻᒪ ᓄᓇᓕᖕᓂᒃ 

ᑲᑎᒪᑎᑦᓯᑕᕐᓂᕐᒥᒃ, ᐋᕿᒃᓱᒐᐅᓂᐊᖅᐳᑦ ᐸᕕᓐᓚᓐᑯᓐᓄᑦ ᐃᑲᔫᑕᐅᓂᐊᕐᒪᑕ ᐊᕙᑎᓕᕆᔨᒃᑯᑦ 

ᐃᓱᒪᒋᑲᓂᕈᑎᖏᓐᓄᑦ ᐊᕙᑎᓕᕆᔨᒃᑯᑦ ᑐᓴᒐᒃᓴᑦ ᑐᓂᔭᐅᓯᒪᔪᑦ ᒪᓕᑦᓯᐊᖁᕐᓗᒋᑦ ᐊᕙᑎᐅᑉ 

ᐊᒃᑐᐃᓂᖓᓄᑦ ᑎᑎᖃᑦ ᑐᕌᕐᓂᐊᖅᑐᑦ ᐃᓱᒪᒋᔭᐅᑲᓂᕐᓂᖓᓄᑦ ᐊᒻᒪ ᑐᕌᕐᓂᐊᖅᑐᑦ 

ᐱᓕᕆᐊᖑᓂᐊᖅᑐᑉ ᑐᒡᓕᐊᓄᑦ ᐃᓄᓗᒃᑖᓄᑦ ᖃᐅᔨᓴᒐᐅᓂᖓ ᓯᕗᓂᖓᓂ ᐃᓱᒪᓕᐅᖅᑕᐅᓂᖓᑕ 

ᐊᓯᐊᖑᕆᐊᓖᑦ ᑲᔪᓯᖁᔭᐅᓇᔭᕐᓂᖅᐸᑕ.   

 

ᐅᔨᕆᓗᒍ ᐃᓱᒪᓕᐅᖅᑕᐅᓂᖓᑕ ᑐᕌᕈᑎᖓ ᑭᓯᐊᓂ ᑭᒡᓕᖃᕐᓂᐊᕐᒪᑦ ᒪᓕᒐᐅᓂᐊᒃᑐᑦ 

ᐊᑐᖁᔭᐅᔪᓪᓗ ᐱᓕᕆᐊᖑᔪᑉ ᓚᐃᓴᖓᓄᑦ ᓈᓴᐅᑎᖃᖅᑐᒧᑦ No. 005 ᐊᔭᖑᕈᑎᖃᕐᓗᓂ 

ᐊᒃᑐᐃᓂᐅᓂᐊᖅᓄᑦ ᐱᖠᕆᔪᑕᐅᔪᒃᑯᑦ ᐊᒻᒪ ᑕᒪᐃᓐᓄᑦ ᑐᕌᓚᖏᑐᖅ ᓚᐃᓴᐅᑉ ᐊᑐᖅᑕᐅᓂᖓᓄᑦ. 

ᖃᐅᔨᓴᕐᓂᖅ ᐃᓱᓕᑉᐸᑦ, ᐊᕙᑎᓕᕆᔨᒃᑯᑦ ᑎᑎᖃᒥᒃ ᐋᕿᒃᓯᓂᐊᖅᐳᑦ ᒥᓂᔅᑕᒧᑦ ᐊᑐᖁᔭᐅᓯᒪᓂᖓ 

ᓄᓇᐅᑉ ᓇᖕᒥᓂᑖᕐᓂᕐᖓᓂ ᐊᖏᕈᒻᒥ ᓈᓴᐅᑎᖃᖅᑐᒥ 12.8.3 ᓇᓗᓇᐃᖅᓯᒪᓗᓂ ᐊᕙᑎᓕᕆᔨᒃᑯᑦ 

ᖃᐅᔨᓴᕐᓂᖓᓐᓂᒃ, ᐊᑐᕐᓂᖃᕐᓂᖅᐸᓪᓗ, ᐊᑐᖁᔭᐅᓯᒪᔪᑦ ᐊᓯᐊᖑᖅᑕᐅᓂᖓᓂ ᐃᓚᒋᐊᕈᑎᓪᓗ 

ᒪᓕᒐᐃᑦ ᐱᓕᕆᐊᖑᓂᐊᖅᑐᑉ ᓚᐃᓴᖓᓄᑦ ᓈᓴᐅᑎᖃᖅᑐᒧᑦ No. 005.    

 

ᐊᓯᖏ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ  

 

ᐊᕙᑎᓕᕆᔨᒃᑯᑦ ᐃᓕᑕᖅᓯᓯᒪᒐᓗᐊᖅᐳᑦ ᒥᓂᔅᑕ ᓂᕈᐊᐊᕈᖕᓇᕐᒪᑦ ᖃᓄᐃᓕᐅᖁᔨᓗᓐᓂ 

ᐃᓱᒪᓕᐅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐅᓂᐊᖅᑐᑦ ᐊᑐᖁᔭᐅᔪᓪᓗ ᐱᓕᕆᐊᖑᓂᐊᖅᑐᒧᑦ ᓚᐃᓴᒧᑦ 

No. 005.  ᑕᒪᓇ ᑎᐊᓐᓇᐃᓂᐊᕐᓂᖅᐸᑦ, ᐅᔨᕈᓱᖕᓂᐊᖅᐳᓯ ᖃᐅᔨᓴᕐᓃᑦ ᐃᓚᖏᑦᓂᑦ 

ᐱᓕᕆᐊᒃᓴᖅᑕᖃᕐᒪᑦ ᐊᕙᑎᓕᕆᔨᒃᑯᓐᓄᑦ ᐅᑯᓂᖓ ᐊᖏᔪᓂᒃ ᐱᓕᕆᐊᖑᔪᓂᒃ 

ᐱᕙᓪᓕᐊᓂᖏᓐᓂᒡᓗ:    

 ᖃᐅᔨᓴᖅᑕᐅᓂᖓ ᓴᐲᓇ ᒎᓗᓯᐅᖅᑎᑦ ᓴᕕᒃᓴᖅᓯᐅᖅᑎᓪᓗ ᐱᓕᕆᐊᖓᑦ “Back River” 

ᐊᕙᑎᓕᕆᔨ ᓈᓴᐅᑎᖓ NIRB File No. 12MN036 

o ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᖅ ᑭᖑᓪᓕᖅ ᑐᓂᔭᐅᓚᐅᖅᑐᖅ ᓄᕕᒻᐱᕆ, 2015 

 ᐱᓕᕆᔪᖕᓇᐅᒻᒥᒃ ᑐᓂᓯᓂᐊᕐᓗᓂ ᐋᒡᓃᑯ ᐅᔭᕋᖕᓂᐊᖅᑎᑦ ᑐᒃᓯᕋᖅᑕᖓᓐᓂᒃ 

“ᐃᑎᖅᑕᕐᕕᐅᑉ ᐊᒡᓕᒋᐊᖅᑕᐅᓂᖓᓂᒃ” ᐊᓯᐊᖑᕆᐊᕈᒻᒥᒃ ᐊᐳᖅᑎᓈᖅᑐᑉ 

ᐱᓕᕆᐊᖓᓄᑦ, ᐊᕙᑎᓕᕆᔨᒃᑯᑦ ᑎᑎᖃᖁᑎᖏᓐᓂ NIRB File No. 03MN104 

o ᖃᐅᔨᓴᖅᑕᐅᓂᖓ ᖃᓄᐃᓕᐅᕈᑕᐅᓂᐊᑦ ᐊᕙᑎᐅᑉ ᐊᒃᑐᐃᓂᖓᓄᑦ ᑎᑎᖃᖅ 

ᑭᖑᓪᓕᖅ ᐱᓕᕆᐊᖑᓕᕐᖢᓂ  

 ᓚᐃᓴᑖᕈᒪᓂᖓᓂ ᐃᓱᒪᓕᐅᕐᓂᖅ ᐅᔭᕋᖕᓂᐊᖅᑎᑦ  TMAC Resources Limited’s 

ᐊᓯᐊᖑᕈᑎᖓᓂᒃ ᑐᒃᓯᕋᖅᑐᑦ ᑐᐊᕋᔅ ᑲᓇᖕᓇᒥ ᒎᓗᓯᐅᕐᓂᖓᑦᑕ ᐱᓕᕆᐊᖓ, 

ᐊᕙᑎᓕᕆᔨᑦ ᑎᑎᖃᖁᑎᖓ File No. 05MN047 

o ᐊᕙᑎᐅᑉ ᐊᒃᑐᐃᓂᖏᓐᓄᑦ ᐃᓚᒋᐊᕈᑎᖓᓄᑦ ᑐᒃᓯᕋᐅᑦ ᐱᓕᕆᐊᖑᔪᖅ  

 

ᓱᓕᑲᓂᖅ, ᐊᕙᑎᓕᕆᔨᒃᑯᑦ ᐅᔨᕈᓱᖁᔨᕗᑦ ᒥᓂᔅᑕᐅᑉ ᐃᓱᒪᓕᐅᕐᓂᖓᓂᒃ ᑐᓂᔭᐅᓯᒪᔪᒥᒃ 

ᕿᑭᖅᑕᓂ ᐃᓄᐃᑦ ᑲᑐᔨᖃᑎᒌᓄᑦ ᑭᓇᐅᔭᒥᒃ ᐅᖃᕆᐊᖅᑐᖅᑐᑦ ᐊᑐᕋᔭᖅᑕᖏᓐᓂᒃ 

ᐱᑕᖃᓕᖁᑉᓗᒍ:   

 



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 
Page 18 of 12 

 

ᕿᑭᖅᑕᓂ ᐃᓄᐃᑦ ᑲᑐᔨᖃᑎᒌᑦ ᐃᓱᒫᓘᑎᖃᕐᒪᑕ ᑭᓇᐅᔭᖃᖏᓂᕐᒥᒃ ᐅᖃᕆᐊᖅᑐᕈᒪᔪᓄᑦ 

ᐊᒻᒪ ᓄᓇᓖᑦ ᑎᒥᖁᑎᖏᓐᓄᑦ ᐱᓕᕆᐊᑉ ᑐᒡᓕᐊ ᖃᐅᔨᓴᖅᑕᐅᓂᐊᖅᑎᓪᓗᒍ. 

ᐊᑐᕐᓂᖃᒻᒪᕆᒃᐳᖅ ᐅᖃᕆᐊᖅᑐᖅᑐᖃᕐᓗᓂ ᐃᓄᖕᓂᒃ ᑎᒥᐅᔪᓂᒡᓗ, ᐊᔪᕈᑕᐅᖏᓗᑎᒡᓗ 

ᐊᑭᑐᓂᖓ ᐅᖃᕆᐊᖅᑐᕐᓂᐊᕐᓗᓐᓂ. ᑐᑭᓯᔪᑎᒃᓴᑦ ᑭᓇᐅᔭᖃᖅᑎᑕᐅᓂᕐᒧᑦ ᐱᑕᖃᕐᓂᖓ 

ᖁᕕᐊᓇᕋᔭᖅᐳᖅ.    
 

ᐊᕙᑎᓕᕆᔨᒃᑯᑦ ᐃᓱᒪᓕᐅᕐᓂᖓ ᐅᔨᖅᑐᕐᓂᐊᖅᐳᖅ ᐊᔪᖏᑎᑦᓯᓂᕐᒥᒃ ᐅᖃᕈᖕᓇᕐᓂᕐᒥᒃ 

ᓄᓇᓕᖕᒥᒃ ᐃᒃᐱᒋᑎᑕᐅᓗᐊᖅᑐᓂᒃ, ᐊᒻᒪ ᐊᕙᑎᓕᕆᔨᒃᑯᑦ ᑮᓇᐅᔭᖃᖅᑎᑦᓯᓗᑎᒃ 

ᐅᖃᕆᐊᖅᑐᕈᖕᓇᕐᓗᑎᒃ ᐃᓱᒫᓘᑎᓖᑦ ᑲᑎᒪᓂᕐᓄᑦ ᐅᕐᓂᒍᑎᔪᖕᓇᖁᑉᓗᒋᑦ, ᐆᒃᑑᑎᒋᓗᒍ, 

ᓄᓇᓕᖕᒧᑦ ᑲᑎᒪᔭᖅᑐᕈᖕᓇᕐᓗᑎᒃ ᓄᓇᒋᔭᖏᑕ ᓯᓚᑖᓄᑦ ᐊᐅᓚᕆᐊᖃᖅᐸᑕ. 

ᑭᓇᐅᔭᖃᖅᑎᑦᓯᓂᖅ ᐅᖃᕈᖕᓇᖁᑉᓗᒋᑦ ᑎᒥᐅᔪᑦ ᐃᓄᐃᓪᓗ, ᖃᐅᔨᒪᑎᐊᖅᑐᓂᒃ ᐱᓕᕆᐊᕐᒧᑦ 

ᐅᖃᖃᑎᖃᕈᖕᓇᕐᓗᑎᒃ, ᒪᓕᒐᓕᕆᔨᓂᒃ, ᐃᓚᐅᑎᐊᕐᓗᑎᒡᓗ ᐊᕙᑎᓕᕆᔨᒃᑯᑦ ᐃᓱᒪᓕᐅᕐᓂᖓᓐᓂ. 

ᐊᔨᒌᖏᑐᓂᒃ ᑭᓯᐊᓂ ᐃᓱᒪᖃᕐᓂᖏᑦ, ᑕᐅᑐᖂᖅᑕᖏᓪᓗ, ᑮᓇᐅᔭᑦ ᐊᑐᕐᓂᐊᖅᑐᑦ 

ᐊᑐᒐᐅᔪᖕᓇᕐᓂᐊᕐᒪᑕ ᐊᕙᑎᓕᕆᔨᒃᑯᑦ ᑲᑎᒪᑎᑦᓯᓂᖓᓐᓄᑦ, ᐃᑲᔪᖅᑐᐃᒐᓗᐊᖅᐳᑦ ᕿᑭᖅᑕᓂ 

ᐃᓄᐃᑦ ᖃᑐᔨᖃᑎᒌᑦ ᑭᓇᐅᔭᒥᒃ ᒥᐊᓂᖅᓯᖁᑉᓗᒋᑦ ᑕᐃᑉᑯᓄᖓ ᐅᖃᕆᐊᖅᑐᕈᒪᔪᓄᑦ 

ᐊᑐᖅᑕᐅᖁᑉᓗᒋᑦ.     

 

 

ᑭᖑᓪᓕᖅ 

 

ᑭᖑᓪᓕᕐᒥᒃ, ᐊᕙᑎᓕᕆᔨᒃᑯᑦ ᐃᓕᑕᖅᓯᓯᒪᕗᑦ ᒥᓂᔅᑕᐅᑉ ᐃᑲᔪᖅᑐᐃᓂᖓᓂᒃ 

ᐃᓱᒪᓕᐅᑲᓂᖅᑎᓪᓗᒋᑦ ᐱᓕᕆᐊᕐᒧᑦ ᓚᐃᓴᒥᒃ No. 005 ᐊᒻᒪ ᓱᓕ ᓯᕗᓂᕐᒥ ᓂᕆᐅᒃᐳᑦ 

ᖃᓄᐃᓕᐅᖁᔭᐅᓂᖏᓐᓂᒃ ᒥᓂᔅᑕᒧᑦ ᐱᓕᕆᐊᖑᓂᐊᖅᑐᖅ ᑲᔪᓯᑎᐊᖁᑉᓗᒍ ᐱᓕᕆᐊᒃᓴᓪᓗ 

ᓱᓇᐅᓂᐊᕐᓂᖏᓐᓂᒃ ᑮᓇᐅᔭᖅᑕᖃᕐᓗᓂᓗ ᑎᒥᐅᔪᑦ ᐅᖃᕈᖕᓇᖁᑉᓗᒋᑦ ᐃᓱᒪᓕᐅᒐᐅᔪᒧᑦ 

ᑐᕌᕐᓂᐊᖅᑐᑦ.    

 

ᐊᐱᖁᓯᒃᓴᖃᕐᓂᕈᑉᓯ ᑐᑭᓯᑲᓂᕈᐊᕐᓂᕈᑉᓯᓗ, ᑐᓴᖅᑎᑦᓯᓂᐊᖅᐳᓯ ᐊᕙᑎᓕᕆᔨᒃᑯᑦ 

ᐊᖓᔪᖄᖓᓐᓂᒃ ᕋᐃᔭᓐ ᐱᐊᕆᒻᒥᒃ ᐅᖃᓘᑎᖓ (867) 983-4608 ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒍ 

rbarry@nirb.ca. 

 

 

ᑎᑎᕋᖅᑐᖅ, 

 

 
 

ᐃᓕᓴᐱ ᑰᑉᓚᓐ (Elizabeth Copland) 

ᐃᒃᓯᕙᐅᑕᖅ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ  

 

mailto:rbarry@nirb.ca

